
Введение
Актуальность разработки
   В современных условиях сохранения и развития языков народов Российской Федерации особую значимость приобретает совершенствование методик преподавания родных языков и литератур. Калмыцкий язык, являясь неотъемлемой частью культурного наследия калмыцкого народа, требует целенаправленной системной работы по формированию у обучающихся коммуникативной компетенции — способности эффективно пользоваться языком в реальных ситуациях общения.
Наблюдаемая тенденция к снижению уровня владения родным языком среди молодёжи, ослабление языковой среды в семье актуализируют задачу школы по созданию условий для полноценного языкового развития учащихся. В этой связи коммуникативно‑ориентированная методика обучения приобретает ключевое значение, поскольку:
· ставит в центр образовательного процесса речевое взаимодействие;
· ориентирует на практическое применение языковых знаний;
· формирует навыки устной и письменной коммуникации на калмыцком языке;
· способствует сохранению и передаче этнокультурной традиции через живое слово.

Цель методических рекомендаций — обеспечить педагогов начальных, основных и средних общеобразовательных организаций инструментами для эффективной реализации коммуникативно - ориентированного подхода при обучении литературному чтению и родной (калмыцкой) литературе на уровнях начального общего (НОО), основного общего (ООО) и среднего общего образования (СОО).

Задачи документа:
1. Раскрыть сущность коммуникативно - ориентированной методики применительно к преподаванию калмыцкого языка и литературы.
2. Представить систему приёмов и форм работы, направленных на развитие аудирования, говорения, чтения и письма в рамках коммуникативно - ориентированного подхода.
3. Предложить дифференцированные критерии оценки результативности коммуникативно - ориентированного обучения для уровней НОО, ООО и СОО.

Целевая аудитория
Рекомендации адресованы:
· учителям родного (калмыцкого) языка и литературы;
· методистам образовательных организаций;
· специалистам органов управления образованием, курирующим вопросы преподавания калмыцкого языка.

Структура документа
Методические рекомендации включают:
1. Теоретические основы коммуникативно‑ориентированного обучения калмыцкому языку и литературе.
2. Практические приёмы развития видов речевой деятельности (аудирование, говорение, чтение, письмо).
3. Примеры тематических модулей и сценариев занятий.
4. Критерии и инструменты оценки коммуникативных компетенций учащихся.
5. Список рекомендуемых учебно‑методических ресурсов.

Ожидаемые результаты применения рекомендаций
Использование предложенных методик позволит:
· повысить мотивацию обучающихся к изучению калмыцкого языка и литературы;
· сформировать устойчивые навыки речевого взаимодействия на калмыцком языке;
· расширить активный словарный запас учащихся;
· развить умение анализировать и интерпретировать художественные тексты на калмыцком языке;
· создать условия для естественного включения калмыцкого языка в повседневную коммуникацию школьников;
· укрепить связь между поколениями через освоение языкового и культурного наследия.

Данные методические рекомендации — живой инструмент педагогической практики, который может и должен обогащаться опытом учителей, адаптируясь к конкретным условиям образовательного процесса и потребностям обучающихся.

        Федеральн сурhулин зураhар сурчах бичкдүд төрскн келән негдгч классас авн эклҗ дасна. Багшнрин оньгт тусхагдҗах методическ зааврмуд 1-4 эклц классмудт төрскн (хальмг) келәр умшлhна кичәлмүд давуллhнд багшнрин дөңцл. Сурhульчнрт умшлh, келлh өргҗүллh болн чикәр келдг дасхлhнд дөң өгх зөвтә. 

Цәәлһвр бичг

     Ѳдгә цагт Әрәсән школын өмн тәвсн эркн төр күцәмҗтәһәр хаһлхд төрскн келнә нилч ик чинртә болдгинь кен чигн меднә. Хальмг Таңhчин келнә туск Закаг җирhлд тархахин төлә, хальмг келиг сурhульчнтр сәәнәр сурhх кергтә. Түрүн болҗ, амн үгин келлh өргҗүлхмн. Эн көдлмшиг хальмг келнә умшлhна кичәлмүдт күцәх кергтә. Эн төриг хаhлхар, методическ заавр тогтагдсмн. 
 Методическ зааврин һол күслнь –төрскн (хальмг)  келәр умшлhна кичәлмүдт коммуникативн -ориентированн эв-арhс олзлhна седвс үзүллhн.
   Күн болһн соңссан, үзсән, умшсан талдан күүнд келәр дамҗулҗ, амн үгәр, эс гиҗ бичәд медүлҗ чадна. Тер төләд сурһульчнрин медрл, чадврмуднь шин девсңд һарчана. Келлһ өргҗүллһн, умшлhн өдгә цагин некврмүд дахҗ, сурһлһна һоллгч әңгнь болна. Кел дасхлһнд келлһнә үүлдвриг (соңслһн, келлдән, умшлһн, бичлһн) тогтахмн. Грамматикин медвр келлһ өргҗүллһнә кичәлмүдт болн урн утх зокъялын  кичәлмүдт текстмүд даслһна йовудт хамдан  орулгдх зөвтә. 
  1-4 классмудт төрскн  келәр  умшлhна кичәлмүдин hол күслнь: умшлhна эклц эв даслhн, келсиг соңсад чинринь медҗ хәрү өглhн болв сурhулин- сурhмҗин үүлдвр текстәр ул авч давуллhн. Сурhульчнрт медрлинь, ухаhинь, умшдг чадвринь өөдлүлх. Сурhульчнрт дегтр умшхар седх сана орулх, дегтр умшдг дур  шиңгәх. 
 Эклц классмудт үгмүд, үгин ниилврмүд , зәңгс, ахр текст төвшүнәр, айлтаhар болн чикәр умшдг дасhх кергтә.
Эн зааврин күслнь: сурhульчнрин амн үгин болн бичмр келлhинь олн-зүсн эв-арhсар өргҗүллhн. Диалогс, күүндвр төрмүд амн үгәр тогтаҗ, төрскн келәр туульмуд, ахр келврмүд, шүлгүд умшулад, кергтә зургуд үзүләд, ИКТ технолог олзлад, билгин көдлмш күцәhәд, нааддар давулад, келинь байҗуллhна көдлмш келhн.
Келлhнә дасврин болн чадврин некврмүд (коммуникативные умения):
- соңслһн
- үзлhн
 -келлhн 
 -бичлhн
 -умшлһн 
Эн көдлмш иим кев-янзсин бөәәдләс тогтна: 
1 Текст олзллhна туск медрл.
2. Күүндврин төрин туск медрл (диалог).
3. Билгләнә көдлмшин туск медрл.
4. Наадд олзллhна туск медрл.
5.Эрул-менд харлhна көдлмш.
6.Мультимедийн, аудиовизуальн эв-арhс олзлhн.
Төрскн (хальмг) литератур дасхлһна күслнь: 
-умшдг, сурвурмудт хәрү өгдгч чадлhн;
- төрскни сойлын заңшалмуд болн авъясмуд медҗ авлһн;
- хальмг келнә грамматикин әңгсин туск медрл авлһн;
- келни – билгин медрл тогталлһн;
-  зургудар, умшсн текстәр диалог тогтаҗ чадлһн
- келлһнә хүвс  келлһндән болн бичлһндән олзлҗ чадлһн
- амн үгин зөөр, бичәчнрин үүдәврмүд даслhн. 
 Умшлhна көтлврин улд тууҗин болн җилин дөрвн цагин бәәдл оньгтан авгч зарчмс (принципы) тәвгдсмн. Төрскн, орс, талдан келнә үүдәврмүд бичкдүд сурhлhнд, суhмҗллhнд, медрлинь өөдлүллhнд ик түшг болна. Сурhульчнрин наснлань ирлцңгү умшлhна кичәлмүдт Әрәсән болн Хальмг Таңhчин тууҗин төрмүд өггднә. 
Келлһнә үүлдвриг эклц классмудт  дасхлһна кергт 7 әңг авгдсн бәәнә:
1. «Урһулин уханас сурһулин ухан даву» (Би болн сурһуль);
2. «Төрскнәс өөрхн һазр уга» (Би болн мини Төрскн);
3. «Өврмҗәр седклим дүүргсн өнр орчлң секгднә» (Би болн эргндк орчлң);
4. «Сергмҗтә, соньн кевәр сул цаган давулый!» (Мини сул цаг);
5. «Күн болх баһасн» (Шагшавдын сурһмҗ авчанав);
6. «Нарна нилчиг тоолҗ болшго, һарин нилчиг барҗ болшго» (Күч-көлснд бийән белдҗәнәв);
7. «Уха-билг белглдг уурхан саңгин билг» (Амн урн үгин зөөрлә таньлдҗанав).
   Иим төрмүдтә кичәлмүд сурһмҗин чинртә болна, төрскн кел дасххд нөкд болна.
1. Текстәр көдллhнә эв-арhс. 
 Текстәр көдлхләрн:
Текст дууһар(чаңһур) умшлһн болн соңсачнрин сурврмудт хәрү өглһн, дууһар умшлһна хөөнә күүндвр келлһнә эв-арһ күцәлһн;
Кичәлин күсл-сәәнәр соңсад, умшсан медәд, шүүҗ-шалһлһна ухаллһ гүүдүлһн.
Көдлмшин кев-янз. Көдлмш һурвн әңгәс тогтна:
1.Нүр күүндвр. Күсл- соңсачнриг текстин көдлмшлә таньлдлһн, түүрвәчин тускар, үүдәврин тууҗин тускар келҗ өглһн.
2. Умшлһн. Умшач текстиг адһм угаһар, тодрхаһар, айллтаһар умшад, түдлһ кеһәд, ударлт тәвәд умшх зөвтә. Арһ бәәхлә, дүрмүдин шуд келлһиг наад һарһдг әмтн кевтә келҗ болҗана.
3. Умшлһна хөөнә күүндлhн, билгин көдлмш
Эннь болхла, сурврмудт өгсн хәрүһинь, күнд үгмүдиг шалһлһн, зургудыг, видеоматериал шинҗлһн. Дегтрин тускар күүндвр амр, күнд биш болх зөвтә. Умшлһна хөөн соңсачнр эврән кег.
Умшлһна цагин кемҗән соңсачнрин наснла ирлцх зөвтә:  1- 4 гч классин сурһульчнр 20-25 минут күртл, ах классин сурһульчнрт болхла, умшлһна цагин кемҗән даву болх зөвтә.
Күүндлһнд олзлдг сурврмуд.
Умшлһна хөөн зәрм тәвдг сурврмуд:
«Эн үүдәвр юуна тускар?»
«Юңгад тиим нер өгсмн?»
«Юуһарн эн дегтр талдан дегтрмүдәс йилһрнә?»
«Энүнә гүн учр-утхинь болн өвәрцнь юундв?»
«Кемр үүдәврин ашнь талданар бичх болхла, тадн яһҗ бичх биләт?»
Йир дала сурврмуд тәвх керг уга. Эн сурврмуд үүдәврин һол учр-утхинь медҗ авх дөң болх зөвтә.
Белдлһнә көрң
-Үүдәвр шүүҗ авлһн. Шүүҗ авсн үүдәвр седкл көдлһ һарһх зөвтә, бичкн тууҗлгч кев-янзта (келвр эс гиҗ бичкн түүк) ик биш бөлгүдт хуваҗ, ахр болзгт умшад, күр кеҗ чадлһн.
-Сурврмуд тогталһн. Эн сурврмуд текстин шалһлтта залһад, күцәх төртә болх зөвтә.
Цәәлһлһ белдлһн
Чикәр, эндү угаһар үгмүд умшхин төлә, умшач  эртәс авн текстән умшх зөвтә.
Нүр күүндвр
Чаңһур умшлһан  нүр күүндврәс эклх кергтә. Нүр күүндвр-чаңһур умшлһна һол девсң. Энүнә күсл - умшачнриг соньмсулад, дегтрин көдлмшт белдлһн. Эннь болхла, умшлһна өмн умшачнрт кергтә седклин көдлһнь босхулад, үгмүд, үгин ниицлһс, бәәсн дамшлтнь уханднь сергәлһн, текстд харһх меддго шин үгмүдин чинринь цәәлһж өглһн. Энд болхла, бичәчин намтр, дегтрин тууҗин бәрмт, багшнь түрүләд эн дегтриг умшсн тускар, юңгад бичкдүдиг эн дегтрлә таньлдулх шиидвр һарһвт келҗ болҗана.
Нүр күүндвр бичкдүдин соньмслһиг хаңһаһад, цааранднь сәәнәр, байртаһар негдәд умшлһнь өргҗүлһнә.
Бичкдүдин дүр  ухаллһна шүүвр
-Яһҗ бичкдүд үүдәврмүдин йовдлмудыг ухандан орулна?
-Үүдәвриг соңгсна хөөн ямаран зургуд нүднә өмн үзгднә?
-Ямаран әс соңсгдна?
-Ямаран үнр медгднә?
-Кемр чи зурач болсн болхла, ямаран зург зурх биләч?
Умшачин седкл көдллһнә чадврин шүүвр
-Дегтрт ямаран дигтә цаг байрта болҗ медгдв?
-Чамд ю инәмслһ һарһв?
-Ямаран дигтә цаг һундлта болҗ медгдв?
Үүдәврин дүрмүдин седклднь орлһна чадврин шүүвр
-Юңгад  үүдәврин дүр иим йовдл һарһв? Юңгад талдан йовдл һарһсн уга?
-Юңгад энүнд толһаднь иим ухан орсмн? Юңгад талдан орсн уга?
-Ямаран нуувч дүрин үгмүдт  медҗ аввт?
-Үүдәврин түүрвәчиг тадн яһҗ үзҗәнәт?
-Түүрвәч эврәннь дүрмүдтән  яһҗ хәрлцнә?

Үүдәврин уха-авлһна чадврин шүүвр
-Эн үүдәвр юуна тускар?
-Юңгад эн үүдәврт тиим нер өгсмн?
-Эн дегтр талдан дегтрәс юуһарн йилһрнә?
-Энүнә гүн учр-утхинь болн өвәрцнь юундв?
Дегтрт бәәсн текстта көдллhн (үлгүргч)
1-гч класс «Цаһала».  «Элст» келвр (132-гч халх)
-Эн келврт юңгад тиим нер өгсмн?
-Эн келвр талдан келврмүдәс юуһарн йилһрнә?
-Элст юуна хотл балһсн?
-Әмтн альд хурна?
2-гч класс «Кирүлә».  «Наадһата күүкн» (94-гч халх)
-Эмгнд кен орм өгв?
-Юра кенд орм өгв?
-Лейтенат яһҗ Юраг дөңнв?
-Юңгад Юра иим йовдл һарһв?
-Юңгад Юран уханд иим ухан орсмн?
3-гч класс «Девәлә». «Җаңһрин тасрха» (156-гч халх)
-Эн үүдәвр юуна тускар?
-Эдн ямаран улс бәәсмн?
-Кедү сардан мөр довтлад йовсмн?
-Үүдәвриг соңгсна хөөн ямаран зургуд нүднә өмн үзгднә?
-Эн үүдәвр талдан үүдәврмүдәс юуһарн йилһрнә?
4-гч класс «Ноһала» 2-гч әңг. «Бамб цецгән магтый» (162-гч халх)
--Үүдәвриг соңгсна хөөн ямаран зургуд нүднә өмн үзгднә?
-Теегин өдр гидг байриг кезә темдглнә?
-Хальмг теегт ямаран янзта бамб цецгүд бәәдв?
-Теегин өдр ямаран чинртә байрв?
-Ямаран әс соңсгдна?
-Ямаран үнр медгднә?
-Кемр чи зурач болсн болхла, ямаран зург зурх биләч?
2. Билгин көдлмш.  
Умшлhна кичәлд билгин кѳдлмш ик чинртә бол - сурhульчнрин билг-эрдминь өргҗүлх, гүүдүлх.
Тѳрскн хальмг келнә умшлhна кичәлд билгин кѳдлмш давулҗ болхмн. Негдгч классас авн билгин көдлмш  кичәл болhнд олзлхла, сурhульчнр иим дамшлтд иҗлдәд, дуран өгәд көдлнә.
Туулин толь, умшлhна ѳдрлг, зург зурлhн, П.М.Эрдниевин УДЕ-н технолог олзлад, матриц келhн. 
Иим билгин даалhврмуд күцәҗ болхмн.
Туулин толь тогтахларн, иим эв-арhс олзлҗ болхмн:
1.«Туулин төгсв (конец) бийнь ухалад бич». Сурhульчнрт даалhвр ѳгх, эн туулиг цааранднь биийснь эврән ухалад бичх, туулин талдан чилгч бүрдәhәд, күцәhәд келх.
2.«Ямаран туулинь нег дүрәр дамжҗ мед». Багш тууләс тасрха келнә, нег дүрәр дамжад. Ямаран туулинь сурhульчнр ухалад медҗ авна. 
Үлгүрлхд, «Эн ор hанцхн хуцан унад, гертәсн hарад йовна.» («Кер hалзн хуцта Кеедә гидг ѳвгн», 3 кл.)», «Не орүни хотм олдв, зуг хулhн hазаран hарч ирхинь күләх кергтә» («Олмhа мис», 4 кл.), «Керә, керә, би чини эцкичн, экичн меддг биләв. Эдн сән шовуд билә.» («Керә болн цаяха», 1 кл.). 
3.«Цегмүдәс – туулүр». Бичкдүд салу бәәсн цегмүд хоорнднь нег-негнднь холвна (соединяют). Цегмүд холвхла, туулин дүрин зург болв болсн йовдл (эпизод) hарч ирнә. Тер hарсн зург хәләхлә, тууль сананднь орна. Тегәд тууль амн үгәр келҗ болх.
4.«Тууль зур». Сурhульчнр дурта, эс гиҗ меддг тууләр  зург зурна.
Умшлhна ѳдрлгин (читательский дневник) тус:
1.Умшлhна ѳдрлг бичдг күн умшсн үүдәврин ашлт кеhәд, сән, му дүринь йилhәд, теднә шагшавдын(нравственный) йовдлнь хәләhәд, hол ухаhинь hарhх.

2.Сурhульчнрин ухаллhна чадвр өөдлүлнә.(развитие критического мышления)
3.Умшсна хөөн күүнә седкл ханх (удовлетворение получить), эс гиҗ седкл үүмх (расстоиться), эс гиҗ седкл көдлх (переживать). Сансн седклән, санаhан өдрлгдән  бичәд үлдәхлә, дәкәд хөөннь дурта цагтан өдрлгән секәд умшад, хәрү седклән сергәх. (пережить вместе с героями) 
4.Кемр күн умшхар седәд, соньн дегтр хәәхлә, умшлhна ѳдрлгдән дарунь hол дүрин тускар, hол ухаhинь хәләhәд, умшхар бәәх күнд селвг өгч болҗана. Тиигәд сән  дегтрәр соньсмсчах күүнд нөкд болдмн. 
УДЕ-н технологяр кесн матрицд hол дүрин нернь, бәәдлнь, заңгин тускар орулх. Эн медрлиг умшсн келврәс, тууләс, нань чигн үүдәврәс авх.
Дәкәд hол дүрин зург зурҗ болҗана.
Билгин көдлмш литературн болн зурлhна болна. Неҗәдәр болн хамдан кеҗ болҗана.(индивидуально и в группе)
Хамдан кех даалhврмуд: дурта дүрдән ирүцлҗ хувц(костюмы) уйх, нер өгх, түшг үгмүд олзлад, бичкн келвр ухалад бичх. 
Дәкәд дүрәр умшч болҗана. Дурта эс гиҗ хамгин ик чинртә, учр-утхта тасрхад зург зурҗ  болҗана. Зурсн зургдан эврәннь нер-усан бичҗ болҗана. Эн хамдан кедг даалhвр.
Багш кичәлд даалhвр өгхин өмн, бийнь үлгүрлҗ шүлг, келвр, тууль тогтаhад, сурhульчнрт тодрхаhар эн даалhврмуд яhҗ күцәхинь үзүлнә, медүлнә.
Ашлвр кехлә, иигәд сурhульчнр текстта көдлдг чадвр авна, умшлhан, ухаhан, чееҗин тоолвран(память) делгрүлнә. Дегтр умшх дурлна. Билгтә күүкд болҗ өснә.
3. Келлһнә ситуац тогталhна эв-арһ олзллһн. 
Методическ зааврин күслнь: амн үгин болн бичмр келлһинь олн эв-арһсар өргҗүллһн. Хәрлцәнә эрк-медлин анч-бәәдл тогталһн (келлһнә ситуац- коммуникативная ситуация) – эн олзлҗах эв-арһсин негнь:
- күүндвр (диалог) төрмүдәр тогталһн чаддгиг даслһн;
- зургудар болн сюжетмүдәр ахр келврмүд тогтаҗ чаддгиг даслһн;
- соньн туульмуд, ахр келврмүд умшҗ ахрар амн үгәр келҗ чаддгиг даслһн;
- үзсн, умшсн, соңссн соньн йовдлын тускар келҗ чаддгиг даслһн.
Келлһнә ситуац эв-арһ багш кичәл болһнд олзлх зөвтә. 
Келлһнә ситуацин орлцачнр:
-багш болн сурһульч;
- сурһульч болн сурһульч;
- үүдәврмүдин дүрмүд болн сурһульч;
- өрк-бүлин гешүд;
Күүндврт орлцҗах  хоорндк хәрлцән:
- иньглгч;
- цаһан седклтә;
- итклтә;
- төвшүн.
Келлһнә ситуацин күслнь: 
- зәңглх;
- сурх;
- буульх;
- шин зәң медүлх;
- сурлһн.
Келлһнә ситуацин арһ:
- келн;
- докъя, заңһлһн;
- чирән заңһлһн;
Келлһнә ситуацин орм:
- школын эмчлүр;
- хотын гер;
- өрк-бүл;
- гиичд;
- теарт;
- саңгд;
- заман;
- школд;
- делгүр.
Келлһнә үүлдврин зүсд:
- күүндлһн;
- соңгслһн;
- умшлһн;
- бичлһн;
Сурһульчнрин медрлин, чадврин болн дасмҗин халхар тәвгдҗәх һол некврмүд.
1. Соңслһн:
– хальмг болн орс келнә әәсин онцлһуд йилһҗ чадлһн;
- үгмүдт ударлт чикәр тәвлһн;
- ахр, удан, тодрха биш эгшгүд, дуута болн дүлә, җөөлн болн хату әс йилһҗ чадлһн;
- хәрлцәнә дасмҗ болсн анч-бәәдлмүдт олзлгддг (дәкнәс сурлһн, лавллһн…) келцсиг соңсад медҗ авлһн;
- соңссн текстар зургуд зурлһн;
- үгмүд, зәңгс, даршлһта үгмүд (келцс), шүлгүд давтҗ тодллһн;
2. Келлдән:
- ахр болн удан эгшг әс, җөөлн болн хату, дуута болн дүлә, җөөлн болн хату хадвр әс сергәҗ келлһн (воспроизведение);
- заагдсн төрәр үгмүд, үгин ниицлһс, зәңгс сергәҗ келлһн;
- хальмг келнә шишлң әс тодрха кевәр келлһн;
- тәвсн күцлмүдәрн (тууҗлгч, сургч, күчлгч), айлтарн (хәәкргч, эс хәәкргч) йилһрҗәх зәңгсиг чик айлттаһар келлһн;
- эш-зүүһин чинртә келцс (буруһан сурлһн, мендллһн, ханлт өргллһн) олзлҗ чадллһн;
- күүнә нернә, насна, бәәршдг һазрин тускар сурҗ чадллһн;
- байрин өдрмүдлә йөрәҗ чадллһн;
- бийинь тускар, эврәннь өрк-бүлин, дурта наадһан, аһурсна тускар келҗ чадллһн;
- «Э-э», «уга» гидг үгмүдтә ахр бурушагч болн лавлгч зәңгс тогталһн;
3. Умшлһн:
 - үзгүд, ниилврмүд, үгмүд, зәңгс умшлһн;
 - транскрипцар умшч чадллһн;
- үгмүд, үгин ниицлһс, зәңгсиг харҗ сонрхлһн (зрительное восприятие), теднә чинринь медҗ авлһн;
- дотран болн тодрхаһар умшлһн;
- үгмүдт, келцст ударлт чикәр тәвҗ умшлһн;
- тууҗлгч, сургч, күчлгч (побудительное) зәңгсиг чик айлтаһар    умшлһн.
4. Бичлһн:
- хальмг келнә үзгүд болн үгин ниицлһс бичлтин чик янзар бичлһн;
- үзгүд, ниилврмүд, үгмүд, зәңгс бичлһн;
- дасгдҗах төрәр 5 -15 үг багшин келлһнәс (под диктовку) соңһсҗ бичлһн;
- үгмүд болн ахр зәңгс самбрас эс гиҗ дегтрәс буулһҗ бичлһн;
Сурһулин дегтр болһнд келлһ өргҗүллһнә күүндврмүд бәәнә.  
1-гч классин «Цаһала» гидг дегтрәс күүндврмүд.
6-гч кичәләс эклҗ күүндврмүд тагталһна көдлмш давулгдна.
Танльдлһна күүндвр. (14-гч халх).
-Менд!
- Менд. Чи кембч?
- Би Цаһалав. Чи кембч?
- Мини нерн Саглара Боваевна.
- Чи багшийч?
- Э, би багшв. Зуг багшиг «Та» гидмн.
«Аавин садт» күүндвр.(38-гч халх).
Нарн өдрлә Янкура селә орв. Энд аав ээҗнь бәәнә.
- Мана сад орий, - гиҗ аав ач күүкндән келнә.
- Тенд мадн ю кехмби?
- Зер-земш цуглулхм.
- Садт ямаран зер-земш урһна?
- Альмн, шар өрг.
- О, би альмнд йир дуртав.
Цаһан Сарин авъясмудин туск күүндвр. (103-гч халх).
- Ээҗ, та ю кеҗәнәт?
- Би хувцан сергәҗәнәв.
- Яахар?
- Цаһанла хувцан саҗад сергәдмн.
- О-о, ямаран сонь авъяс!
- Э, тиим. Тодлҗ ав.
- Тодлнав.
 2-гч классин «Кирүлә» гидг дегтрәс  күүндврмүд.
Түрүн  кичәлмүдәс эклҗ күүндврмүд тогталһна көдлмш давулгдна.
Төрскн келнә туск күүндвр. (11-гч халх).
- Чи гертән хальмгаһар күүнддвч?
- Э, күүнддүв. 
- Кенлә күүнддвч?
- Эк-эцктәһән. Аав-ээҗүрн одхларн, теднлә бас күүнддүв.
- Аав-ээҗчн альд бәәнә?
- Орһахн селәнд бәәрлшнә.

Хөөчин эрдмин тускар күүндвр. (114-гч халх).
- Хөөч ю кедв?
- Хөөч хөд хәләһәд өскнә.
- Яһҗ  хәләнә?
- Теегт һарһад хәрүлнә, цагтнь услна.
- Үвлин цагт яһдв?
- Үвлин цагт хош деер бәрәд асрна.
- Хөөдиг юуһар асрна?
- Өвсәр асрна.
- Бальҗр, аавчнь альд көдлнә?
- Аав хошт көдлнә. Эн мал өскнә.
- Ямаран мал?
- Аавм хөд өскнә.
- Чи аавдан яһҗ нөкд болнач?
- Зуна амрлһнд аавтаһан хөд хәрүлдүв.

3-гч классин «Девәлә» гидг дегтрәс күүндврмүд.
Түрүн  кичәлмүдәс эклҗ күүндврмүд тогталһна көдлмш давулгдна.
Лагерьт күүкд ирәд, хоорндан таньлдлһна күүндвр.
- Көвүн, менд!
- Менд!
- Таньлдий. Мини нерн Дорҗин  Пүрвән Һәрә.
- Би Санҗин Боован Һәрә.
- Ю-у-у, чини нерн бас Һәрә?
- Э, тиим.
- Чи альдас ирвч?
- Би Элстәс.
- Би болхла Адг гидг селәнәсв.
- Адг альд бәәнә?
- Хар һазра районд.
- Шин таньлта болсндан байрлҗанав.

Айса Байсла күүкдин завсрт болсн күүндвр.
- Айса, дөөв наадий?
- Наадий, Байсла.
- Ямара дөөвәр нааднач?
- Чи буру эс гиҗәхлә, цаһан дөөвәр.
- Буру гиҗәхшв, би хар дөөвәр нааднав.
- Түрүн нүүдл кен кех? Җирв хайхмн болвза?
- Уга, цаһанар наадсн күн түрүн нүүдл кенәлм.

Һарсн өдрин тускар күүндвр.
Байрта тал хамдан сурдг күүкн гиичд ирв. Эдн зургуд хәләҗәнә.
Байрта: - Ноһала, зургуд хәләй?
Ноһала: - О, эн тана өрк-бүлий?
Байрта: - Э-э, эн мана ик бүл.
Ноһала: - Эн көвүн кемби?
Байрта: - Эн мини ах.
Ноһала: - Чини ахин нерн кемби?
Байрта: - Мини ахин нерн Очр.
Ноһала: - Ахчн альд сурна?
Байрта: - Ахм школд, 10-гч класст сурна.
Ноһала: - Эн чини ээҗий?
Байрта: - Э-э, эн мини хәәртә ээҗм.
Ноһала: - Ээҗчн көдлнү?
Байрта: - Уга. Ээҗм ачта амрлһнд бәәнә.
Ноһала: - Аавчн бас амрлһнд бәәнү?
Байрта: - Э-э. Аавм одачн көдлнә. Аав ээҗ хойр мадниг хәләнә.
Шүлг.
Һарсн өдр, һарсн өдр,
Һалвр сәәхн һарсн өдр!
Окн Теңгр евәтхә,
Наснчн ут болтха!

4-гч классин «Ноһала» гидг дегтрәс күүндврмүд.
Түрүн  кичәлмүдәс эклҗ күүндврмүд тогталһна көдлмш давулгдна.
Зунын цагин туск күүндвр. (7-гч халх).
- Баазр, эн зургт җилин ямаран цаг үзҗәнәч?
- Эн зунын цаг.
- Зуна цаг яһҗ медвч?
- Зунар садт зер-земш болврсна. Мөчн, така, ноха сармуд – зунын һурвн сар болдгинь би меднәв.
- Зун ямаран сарар эклнә, Баазр?
- Мөчн сарар эклнә, дунд сарнь – така сар, сүл сарнь – ноха сар.
Номт Зая-Пандитин бумбин туск күүндвр. (29-гч халх).
Байрта: Аав, һартан дегтр бәрсн эн күн кемби?
Аав: Номт Зая-Пандит.
Байрта: Яһад энүнд бумб тәвсмби?
Аав: Зая-Пандит өөрд-хальмг улсин тод бичг тогасмн.
Байрта: Тод бичгәр яһҗ бичдв? Хәләхмн бәәҗ!
Аав: Эн бичлһәр бичсн дегтрмүд бәәнә. Би чамд үзүлнәв, үзгүд бичдг дасхнав.
Байрта: Йир сән! Эн бумбиг кен үүдәсмби?
Аав: Руслан Рокчинский гидг скульптор.
Байрта: Кезә эн бумб тәвгдсмн?
Аав: 1999 җилд тәвгдсмн.
Сурһулин дегтр болһнд келлһ өргҗүллһнә амн урн үгин үүдәврмүд  бәәнә (үлгүрмүд, йөрәлмүд. Шаваш, туульмуд).  
4. Умшлhна кичәлд олзлдг наадд. (игровые технологии)
Эклц классин умшлһна кичәлмүдт наадна эв-арһс олзллһн.
Өдгә цагт багш болһн бийдән иим сурврмуд тәвәд ухална: «Яһҗ кичәлиг соньн кевәр өгх? Яһҗ бичкдүдиг эврә кичәлдән соньмсулх? «Кичәлдән яһҗ күцәвр ситуац бүрдәлһн?» Бичкдүдиг кичәлдән үүдәгч күч-көлсән орулхин төләд, багш ямаран чигн уха санна.
Сурһулин һол күсл – бичкдүдин медвр, чадвр, дамшлт цуглулхин деерән, болв чигн салу эврә медрлтә болхиг даслһн. Өдгә цагин эрдм-сурһулин сүүрт багшин шунлт чигн, бичкдүдин шунлт чигн орна.
Умшлһна кичәлмүдтән урн үгин үүдәврмүд медҗ авлһн, умшлһна соньмслһинь өөдлүллһн, келлһ өргҗүллһн, сурһулин сурһмҗин күслмүд негдәд күцәлһн. Умшлһна даслһн хойр талта йовдл, энүнд умшлһна техник болн умшсан медлһн орна.
Ухаһан өгч, шулуһар умшлһна төлә, наадна эв-арһс олзллһн:
Даалһвр «Өрәл тарвс»
Бичкдүдәс сурҗ автн, өрәл тарвс үзхлә, бүкл тарвс ямаран бәәдлтә болхинь ухандан санҗ чадхий? Ухандан санҗ чадх. Тиигәд үгмүдтә, үгин ниицлһтә, зәңгстә бас кеҗ болҗана. Һартан дегтр, кимзә авад, зәңгин чилгчинь хааhад, деер үлдсн  үзгүдәс  үгмүд тааҗ умшх кергтә. Бичкн күүкд, көвүдт эн даалһвр кехд күнд болшго. Карточкд амр үгмүд бичәд, өрәл әңгнь хәәчләд, чик өрәлнь олх кергтә.
Даалһвр «Геедрсн үг»
А-а-а- Анда аару …(авна)
Я-я-я-Яшкл яршг …(ясна) («Цаһала» 36-гч халх.)
Даалһвр «Атта дегтр»
Сурһульч соңсад умшна. Невчк бәәҗәһәд, багш альхан ташна. Сурһульч дегтрән түргүр кевтүләд, текстиг цааранднь зогсал угаһар умшх зөвтә. Кемр сурһульч 1-гч эс гиҗ 2-гч класст сурхла болн шулуһар умшхдан күнд болхла, текстин ормд ахр үгмүд умшх зөвтә. Эн эв-арһ бичкдүдин нүднә хараг ясрулх, үзгән олх чадвр өргҗүлх, толһан экнә көдлмшиг ясрулх.
«Чилгр көк теңгрт көвкр цаһан үүлн һархла, йир сәәхн!Салькн көдлхлә, эн үүлд көвҗ нүүнә (плывут облака). Көвкр цаһан үүлн-хурин үүлн бин. Зуг харлад һарч ирсн үүлнәс хур асхад орна.
Теңгрт үүлн бархлзна гидг. Эн хар үүлн-догшн, һалв хурин үүлн. Иим үүлнә хурас аюл болдг».  (Кичгә Төлә) «Девәлә» 1-гч әңг, 14-гч халх.
Даалһвр «Нүр үздг дотр» 
Эн эв-арһ олзлад, бичкдүд барун талагшас зүн талагшур умшх зөвтә. Тиигәд умшсн цагт текстин учр-утхинь медгддго болна. Сурһульчнрин оньгнь чик, тодрхаһар келлһнд сольгдна.
«Боова Байрта хойр кичәлмүдин хөөн каток орҗ йовна. Эднә ардас Боован дү күүкн дахлдв:
-Боова! Байрта!Күләҗәтн! Би бас таднла оч дошнав!»
«Кирүлә» 2-гч әңг 35-гч халх.
Даалһвр «Шовуд нисч ирв» 
«Шовуд нисч ирв» гидг зәңгиг сурһульчнр умшх зөвтә:
-төвшүнәр
-байртаһар
-чаңһур
-арһулхнар
-гейүрәд
-ууртаһар
-әәлһтәһәр
-хар санатаһар
Эн эв-арһ бичкдүдиг айлтаһар умшч, дууһар серл-сегәһән, седкл көдллһиг өргҗүлх дасхна. Олн айлтаһар үлгүрмүд, цецн үгмүд, дарҗңгуд келҗ чигн болҗана.
Тааҗ медлһнә дамшлтыг өргҗүллһнә даалһвр
Дуту чилгчтә умшлһна даалһвр
-Эн кемби?
-Эн Цагда.
-Цагда школ__йовҗ йовна. (школур)
«Цаһала» 15-гч халх.
Тоолврта умшлһна дамшлтыг өргҗүллһнә даалһвр
«Дуту үгмүд бичтн»
…нарн баһар халулна, дару-дарунь …орна. Одд һарсн кемлә әмтн…авдмн.
Бар, туула, лу-…сармуд
Хаврин сармуд-…,…,… .
…Сарла зурмн һарна.
«Цаһала» 111-гч халх.
Олзлх үгмүд: хур, насан, намрт, Цаhан.
5. Дидактическ наадын эв-арhс.
Дидактическ наадд-сурhульчнрин медрл өргҗүллhнә нег сурhулин кев-янз. Дидактическ нааддар дамҗад, медрл батлҗ болҗана. Дидактическ наадд сурhульчнрин билг-эрдмнь өргҗнә. Эн нааддын йовудынь багш hардна.
Дидактическ нааддын бәәдлмүд:
-тәәлвртә туульмуд тәәллh
 кроссворд тәәллhн, 
юм бултулад оллhн.
-зургуд, таблицс, интерактивн наад, презентас олзллhн.
-шүлгүд, дарҗңгуд, туульмуд нааднд олзллhн.
-нааддыг багш тогтана, эс гиҗ сурhульчнрт даалhвр өгәд, теднәр нөкд авна.
Дидактическ наадд сурhульчнрин медрл батллна, дассан давтллhнд нөкд болна.
 «Мис хулһн хойр», «Зан альдаран гүүҗ одв?», «Сер!» гидг  дидактическ наадд немр дөңцлт барлата бәәнә.







Ашлвр.
   Ѳдгә цагт нарт-делкән цуг келн-әмтн төрскн келән, сойлан, тууҗан медҗ, цааранднь өргҗүлх ик чинртә  төр хадhлҗана.
 Хальмг улс эврәннь ут тууҗин туршт үндсни болн сойлын темдгән әрвлҗ, хадhлҗ йовна.  Ѳсч йовх баh үйнрт эргндк бәәдлин туск медрлин гүн болн бат ул өглhнә, тер медрлән бәәдл җирhлдән, көдлмштән олзлдг дасвр болн чадвр өглhнә эркн неквр Әрәсн Федерацин, тер дотр Хальмг Таңhчин школмудын өмн тәвгдҗәнә.
Эн методическ зааврт автормуд эврәннь дамшлтас хувалцҗ,  бәәсн эв-арhс яhҗ өдгә цагин некврлә кичәлмүдән залhлдулҗ өгхинь сүв-селвгән өгчәнә. Кичәл болhнд эрүл-менд харлhна көдлмш күцәгдх зөвтә. Дәкәд багшин хәләцәр мультимедийн эв-арhс олзлад кичәлмүдән давулх кергтә. Немр материалмудт ИКТ технолог олзлад күцәсн, онлайн - наадд барлгдҗана. Түүрвәчнь: Нармаева Анна Николаевна, МКОУ «СОШ № 2» им.Сим Т.Ч-Ю.г.Элисты. (Игровые упражнения по калмыцкому языку и литературе. (созданы на онлайн - сервисе LearningApps)
Кичәлин аhулhд олзлҗах эв-арһс күүкдин наснла, ухана кирцәнлә, санан-седкллә ирлцүлҗ, әрүн шагшавдын сурһмҗ өгх зөвтә.

   Немр
1. Төрскн (хальмг) келәр умшлhна кичәл

Түүрвәчнь: Ностаева С.И., 
МБОУ «Приютна гимназин» хальмг келнә багш. 
Кичәлин төр: Хавр ирсиг медий. «Девәлә» 2-гч әңг.
Сурһулин күцл: Хаврт йиртмҗ яһҗ сольгддгинь медүләд келлһндән олзлх.
Сурһмҗин күцл: Йиртмҗин сәәхнинь  үздг, энүнд дурта болдг сурһмҗ өгх.
Көгҗлтин күцл: «Хавр ирсиг медий» гидг төрәр бичкдин үгин көрң байҗулх, айлттаһар умшдг дасвринь өөдлүлх.
Кичәлин дөңцл: дегтр, интерактивн самбр, зургуд, домбр.
Олзлгдсн эв-арһ (технология): ИКТ-технологь, эрүл-менд хадһллһна технологь, коммуникативн эв-арһ.
Кичәлин йовуд.
1. Кичәлин белдврин кем.
-Мендвт, күүкд!
-Ямаран бәәнәт?
2.Келлһ өргҗүллһн.
а) Фонозарядк. ә ө ү һ җ ӊ. («Альвн харадас» дууна айснь орулад дуулһн)
б) Дарҗнгүд давтлһн:
1) Һәрә, һазаран  һар, һалан һарһ,
Һаза һалун һалд һәрәдҗәнә.
2) Җирмәхәг Җимбә җаҗлҗана,
    Җаалыг Җамбл җаҗлҗана.
3.Шин төр.
   1) Интерактивн самбрар көдллһн.
   -Ямаран җилин цагмуд тадн меднәт?
   -Ода ямаран җилин цаг?
-Кен нанд келх ямаран цагла йиртмҗ әмдрнә? 
-Э, чик. Тегәд эн кичәлд мадн юуна тускар күүндхвидн?
                                               дулан салькн үләнә
                                             нарн хурцар халулна
       Хавр ирхлә                   теегт  бамб цецгүд  урһна
                                              аһар цевр болна
                                             шовуд  дулан һазрас ниснә
                                              хур орна
а) хамдан
б) неҗәд
2) Дегтрәр көдллһн.
Дегтрән 90-гч халхт сектн. Эндр мадн Кичгә Төлән «Хальмг тег» гидг келвр умшхвидн. Түрүләд би таднд Кичгә Төлән тускар ахрар келҗ өгнәв: Кичгә  Төлә 1921-гч җилд  Хар Шаралҗин хотнд  Әәдрхнд  төрсмн. Кичгә Төлә билгтә бичәч, номт, орчулач, багш.  Кесг хальмг келнә дегтрин түүрвәч.
а) «Хальмг тег»  багшин умшлһн.
б) Үгин көдлмш.
Хөөн- после                                                                толһас- курганы
Ээвртә – солнечный                                                 хотхрмуд - лощины      
Күләнә- ждут                                                              шиирмүд- возвышенности
Өдр ирвәс – с каждым днем                                  салас- балки
Эӊдән- повсюду                                                         аӊһайгуд- овраги
в) орчуллһн.
г) цевәр умшлһн.
д) түүвр умшлһн.
-Хальмг тег ямаран?
-Теегт юн бәәнә?
е) цәәлһҗ толяр көдллһн
әмлсн тег гисн үгмүдин чинр цәәлһлһн.
ё) даалһвр
-Харар барлата үүлдәгчст  сурвр тәвәд, үүлдвр кезә болҗахинь зааҗ келтн.
-Чинрлгч нерд текстәс шүүҗ олтн, сурвр тәвтн.
-Олн тоодан бәәх бәәлһнә нерд олҗ, суффиксмүднь келтн.
4) Физминутк давуллһн.
Толһаһарн гекәд-гекәд.
Ээмәрн холькад- холькад.
Өcкәһәрн тавшад-тавшад
Дуулыя, биилия.
5) Батллһн.
а) Зургар көдлһн.
- Эн зургт тадн ямаран җилин цаг үзҗәнәт?
- Эн зургт теӊгрин бәәдл ямаран?
- Шовуд альдас нисч ирв?
-Кен эврән келх.
б) Хаврин туск зәңгс тогталһн.
...ирв. Дулан ... үләнә. ... халулна. ... көкрнә. ... цевр болна. ... дулан һазрас ниснә. Хавр йир сәәхн .... Би хаврт  йир.....
( олзлх үгмүд: җилин  цаг, аһар, хавр, салькн, ноһан, нарн, дуртав)
в) Домбр цокад, ду даслһн («Бичкн арлын хулсн»)
Нарна күчн өөдлүлнә
Ноһан көкрҗ шавшна
Ке сәәхн цецгүд
Кевс мет эрәтрнә.
1) Ашлвр.
-Эндр мадн ямаран җилин тускар күүндүвидн?
-Хаврт юн болна?
-Хаврин тускар күүндхләрн, мадн ю кевүвидн?
-Чамд хавр таасгдну? Юуһарн?
-Йиртмҗин  бәәдл яһҗ сольгдна?
7) Герин даалһвр. 
Сурhульчнр эврәннь дурар күцәҗ чадх
1.«Хальмг тег» келвр айслулҗ умшх.(Даслур, 90-гч халх.); 
2.Эн келврәр хаврин туск зург зурх; (эврә дурарн нег даалһвр күцәх)
8) Темдгүд тәвлһн.
9) Рефлексия.
-Кемр эндрк кичәлд төр медгдсн, таасгдсн болхла - улан бамб цецг өргтн, кемр эс медгдсн юмн бәәхлә - шар бамб цецг өргтн.

2. Төрскн(хальмг) келәр умшлhна кичәл, 3 кл.

Түүрвәчнь: Яндонова Н.Б.,
МКОУ «Санҗрhа Басңгин нертә Шарнута школын» эклц классин багш.
Кичәлин  төр: «Шаһа наадлһиг сергәй. Шаһа наадлһн. Хальмг наадд».
Куцл болн кех керг:
Медрлин күцл:
- күүкдин келлһ өргҗүллһн;
- зәңгин  туск, зәңгин һол мөчмүдин туск медрл сергәх, чинринь заах;
- хальмг наадд даслһн.
Сурһмҗин күцл:
-сурhульчнрин үгин көрң өөдлүллhн;
- сурһульчнрт ни-негн, төрскнч болх сурһмҗ өглһн;
- хальмг авъяс, сойл күндлдг сурһмҗ өглһн.
Дөңцл: шаһас, 4 шаһа олн зүсн өңгтә, цааснд зурата шаһас, цааснд бичәтә хальмг нааддын нерд, компьютерн презентац, 
Олзлгдсн эв-арһ (технология): коммуникативн технологин эв-арһ,
ИКТ-технологь, наадна технологь, эрүл-менд хадһллһна технологь.
Кичәлин йовуд:
I.Кичәлд белдлһн. Таньлдлһн  
       Мендвт, күүкд-көвүд! Ода таньлдый. 
II.Кичәлин   күцл тәвлһн.
 Эндр мадн хальмг наадын тускар медҗ  авхм, зәңгин һол мөчмүдин туск медрлән давтад, сергәхвидн.
III.Фонетическ зарядк.        
 Дарҗңгуд келлһн.
1) Аңһуч аңһад, олн мөңг шиңгәҗ.
2) Сә кел, сә кел, сән зәңг кел, 
     Сән зәңг келхләчн, 
     Сәәхн цецгә өгнәв!
3) Һәрә, һар һаза һалун  һалд һәрәдҗәнә.
IV.Кичәлин төр хаһллһн. 
Багш: Һәрә унтад, һаза һархан мартҗ, үр көвүнь ирәд, һаза һарад, наадый гинә.
1.Школасн ирчкәд, тадн, цуг көвүд-күүкд, һаза һарад нааднат.
Сурврмуд багш тәвнә: Тадн ямаран наад нааднат?
Чи ямаран наад нааднач?
Чини дурта наадн ямаран?
-меечг цокнав
-төгәhәр гүүлгнәв
- дүүҗң (качельд) нааднав   
-Һәрәддг деесәр (скакалкар) һәрәдҗ нааднав.
2. Хальмг нааддын туск күүндвр.
Күүкд, тадн өдгә цагин наадын тускар келвт. 
Урднь болхла ,  мана ээҗ-аавнр талдан   наадд  нааддг бәәҗ.
-Ямаран кезәнк  хальмг наадд тадн меднәт?  Чик. «Зүр халһн», «Герлгәр аңһучллһн», «Көлиннь хурһар», «Сохр ээвә», «Мөңгн бүс», «Шаһа наадлһн», «Кен мергн?»
Эндр мадн «Шаһа наадлһн» гидг бичкдүдин наадта таньлдхмн.
 Шаһа наадлһн  - кезәнк наадн. Эн наадн  олн зүсн. 6-8 күн хошад сах авад наадцхана. Неҗәдәр 15-20 ишкмәс  шаһа хайна. Шаһаг өсргх кергтә. Ормаснь хойр ишкм үлү  өсрхлә, хасн күн шаһаһан авна .Олн  шаһа өсргсн күн шүүнә. Тер күн  «мергн» гидг нер авна.
Толин көдлмш: шаһа – альчик, сах - большой альчик, ишкм – шаг, өсргх - отбрасывать, «она» - балл, очко.
Сурврмуд: 
Кедү күн   шаһа наадлһнд орлцна?(6-8)
Кедү ишкмәс тусх кергтә? (15-20)
Кениг «мергн күн» гиҗ нерәднә? 
Җаңһрас.( 2-гч  бөлг).  Шаһа наадлһн, хуучн цага наадн, Җаңһрт, мана урн үгин зөөрт,  орҗ. Җаңһрин дуунд  бичәтә: нег угатя көвүн шаҺа наадад, 3 тулм алт шүүһәд, эк-эцкнь  тер алтар мал хулдҗ  авад, җирһҗ.
Шаһан өнцгүдиг нерәдлһн.
Шаһа түргүр тусхла - бөк, гедргән тусхла - чох, деегшән хәләһәд тусхла - та, хотхр бийәрн деегшән хәләһәд тусхла - алц.
3. Дидактическ наадн.
Даалһвр. Эн текстин зәрм үгмүдинь хурт  норад, үзгдҗәхш. Цегмүдин ормд кергтә угмүд тәвтн.
Хальмг улс кезәнәс нааран  … наадна. Бичкдуд  хошад … авна. Наачах күн 15- 20 … хайна.
Кергтә үгмүд: сах, ишкмәс, шаһа.
V.Физминутк. Ода амрхм. 
1) Негн-2-3-4-5 Шаһа деегшән хаяд наадхмб.
2) бөк-чох, алц-та.(хойр шаһа авад-харһулх)
VI. Наадн «Кен мергн?». Ода мадн цогцан батрулчкад, наадхм. Шаһа наадлһн.
VII. Наадн «Кен медрлтә?»
Олн зүсн өңгтә 4  шаһа авад деегшән хайх. Ямаран өңг тусна, тиим өңгтә шаһа авад, даалһвринь күцәх
Даалһвр:
шар өңгтә шаһа –ямаран хальмг наадд медҗ авут?
-Улан өңгтә шаҺа - үг тогта – МИШК
 көк өңгтә  шаҺа – зәңгин һол мөчмүд кел.
Күрң өңгтә шаҺа – орчул: «меткий », большой альчик., бита
VIII. Кичәлин аш һарһлһн. Ю медҗ авут? Ямаран даалһврмуд таднд таасгдв?
Шаһа наадцн күн -мергн, медрлтә,ухата болна.Күүкд, би тадниг хамгин сән, билгтә,ни-негинь медҗкәд,  тана школур  ирв.Эн кичәлд тадн  сәәнәр көдлүт. Тегәд ,би күн болһнд  неҗәд шаһа  белглхәр бәәнәв. Дәкәд деернь олн шаһас   хураһад , наадцхатн. Улм медрлтә, мергн, Байрта харһҗай! 
VIII. Герин даалhвр багар күцәх. Даалhврнь шүүҗ авад, эврә дурар. (по выбору)
1. Шаhан өнцкинь яhҗ келлгдгинь дасад ирх
2. Шаhа зурад авч ирх
3. Шаhа наадлhна закаhнь медәд ирх, дегтр 28-29 -гч х.
IX. Рефлексия. 
Кичәл соньн болсн болхла – улан өңгтә шаhа үзүлх, невчк күнд даалhврмуд болсн болхла- көк өңгтә шаhа үзүлх.

3. Дидактическ наадд
«Мис болн хулһн, «Зан альдаран гүүҗ одв?», «Сер!».
Түүрвәчнь: Яндонова Н.Б., учитель начальных классов 
                МКОУ «Шарнутовская школа им.Б.С.Санджарыкова»
1. Дидактическ наадн «Мис болн хулһн»
 Наадна күцл: Сурһульчнрин   кел өргҗүлһн, лексисическ медрлнь өөдлүллһн.
 Наадна зокал: Цуг классин күүкд наадх зөвтә, үүлддвр медүлгч үгмүд нааднд олзлх.
Наадна йовуд:
Күүкдәс «мис» болн «хулһн» шүүгдҗ авна. Наадк күүкд  һарасн бәрлдәд, хулһна нүкн болсн болад зогсна. «Хулһн» нүкн дотр  бәәнә, «мис» болхла  нүк эргәд йовна. «Мис»  нег күүнә  нурһар цокчкад, сурна:  «Хулһниг үзҗ болхий? Наачасн бичкн келнә: «Уга, үзҗ болшго. Хулһн ода шүдән цеврлҗәнә. 
Тиигхлә, «мис»  талдан күүнә нурһар цокҗ сурна: «Хулһниг үзҗ болхий?
Тернь келнә: «Уга, үзҗ болшго. Хулһн  телевизор  хәләжәнә. 
Тиигхлә, «мис»  талдан күүнә нурһар цокҗ сурна: «Хулһниг үзҗ болхий? 
- «Уга, үзҗ болшго. Хулһн  ода хувцан  өмсҗәнә,»- гинә.
Дәкәд «мис»  талдан күүнәс  сурна:  «Хулһиг үзхәр седләв».
Тернь хәрү өгнә: - «Уга, хулһн  биилҗәнә» нань чигн  үүлдвр хулһн кеҗәхинь  келнә.
Тиигҗ наадн цааранднь давулгдна.
 Хәрү эс  өгч чадснь келнә: «Үзҗ болҗанач».
 Тиигхлә, наачасн бичкдүд һаран өргәд «миисиг»  орулна. Тер саамла, «хулһнд»  нүкнәсн һарад гүүх зөв өгнә. «Мис» «хулһиг» бәрнә.
Дәкәд  цаарандь   наадхла  бәргдсн «хулһн»  «мис» болна. «Миисиг»  орулсн күн ормднь «мис» болҗ наадна.
Наадна ашнь: Эн наадн күн болһн «миисин» болн «хулһна» ормд наадтл давулгдна.
    [image: скачанные файлы (1)]  [image: скачанные файлы (2)]


2. Дидактическ наадн «Зан альдаран гүүҗ одв?»
Наадна күцл: «Зерлг аӊгуд», «хот-хол», «өӊг-зүсн», «чинрлгч нерн»  гидг төрмүдәр  үгмүд давтх, сурһульчнрин   кел өргҗүлх, медрлнь өөдлүлх.
 Наадна зокал: күүкд сәәнәр  меддг зерлг аӊгудын нерднь болн  чинрлгч нерд     нааднд олзлх кергтә. 
Наадна йовуд:
Ширә деер дала наадһас-зерлг аӊгуд кевтнә. Бичкдүд нүдән аньна.
Тер саамла нег аӊ (зан) уга  болҗ одна, классин хорад бултна.
Багш келнә: «Зоопаркас нег аӊ гүүһәд әрлҗ. Юӊгад гихлә, хотынь мууһар өгч гиһәд. Кен геедрсмб?» Олҗ авх кергтә.
Күүкд  ямаран аӊ  гүүсинь ухална: «Эн  аю? Эн   арат биш? Эн чон?  Эн ирвсг?»
Дәкәд   өӊг-зүснь келнә: «Энтн нег ик  юмн? Күрӊ өӊгтә? Ут сүүлтә? Һал шил нүдтә? Догшн? 
Цааранднь  тәәлврнь олна: Альд бултсн  болх. «Тер дегтрин үкүг дор бәәх, эс гиҗ  сандл дор, терзин өөр бәәхмб?
Күүкд, занд хот өкм, дәкҗ бичә гүүдхә гиһәд. Ямаран хот эн аӊ таасна?
Таднд  нег бичкн өдмг,( кампадь, махн) бәәхлә, буйн болтха, занд   өгтн.
Наадна ашнь:
 Иигәд  «геедрсн» аӊгиг олҗ авна. Наадн  цааранднь давуггдна.
Талдан аӊ «гүүҗ одна».

                            [image: скачанные файлы (4)] 
                      
                                3. Дидактическ наадн «Сер!» 
Наадна күцл: «Цогц- мөчмүд» гидг төрәр медрл батлх.
Наадна зокал: Орн деер туула «унтна». Туулаг «серүлх»  кергтә. Серүлхин  төлә,  эн аӊгур   һарарн  күрәд,  цогцин  мөчмүдинь  үзүләд келх. 
Наадна йовуд:
Багш: Күүкд, «Чикнь сертхр, нүднь бүлтхр гисн юмб? -  Туула.
 –Чик.  Туула маднта наадхар бәәнә. Наадый?
 - Наадхм.
- Хәләтн мана туула унтҗ оч! Туулаг «серүлх» кергтә. Кен туулаг «серүлхәр» бәәнә? Толһаднь һаран күртн! Чикнднь күртн!...
Үлгүрнь: «Эн туулан  толһа, эн туулан  сүл, эн нүднь, эн чикн, эн көлнь, эн геснь»,-  гиһәд  келх.
Наадна ашнь: Унтсн туулаг чикәр цогцин мөчмүдинь келсн күн,  «серүлҗ» чадх. 

4. Игровые упражнения по родному калмыцкому языку и литературе.
(созданы на онлайн - сервисе LearningApps)
Түүрвәч: Нармаева Анна Николаевна, 
МКОУ «СОШ № 2» им.Сим Т.Ч-Ю.г.Элисты
1 класс 
Тема «Теңгрин бәәдл ямаран?»
Задание «Ирлцүлтн». (Соотнести  слова с изображениями)
https://learningapps.org/display?v=p7sdnv6sj21 
Тема «Чини өрк-бүлд кен бәәнә?» («Өрк - бүл»), «Наша семья».
Задание  «Ирлцүлтн» (Соотнести картинки со словами)
https://learningapps.org/display?v=pvqftf7u224 
Тема «Эн ямаран эгшг үзгв?» («Өмн дарана болн ар дарана эгшг үзгүд»)
Задание «Эгшг үзгүд хойр багт хуватн». Распределите гласные по группам. В первую группу- ар дарана эгшг үзгүд (твёрдые гласные) , во вторую группу - өмн дарана эгшг үзгүд (мягкие гласные).
https://learningapps.org/display?v=p93m2k1na25 
1 -2 класс 
Повторение  «Теңгрин бәәдл»
Задание «Чик ормднь тәв! Пазл цуглул» (Расставь карточки  по местам и собери пазл)
https://learningapps.org/display?v=p2umx70gc23 
2 класс 
Тема  «Аавин хошт ямаран мал бәәнә?» (Малын төл),  «Домашние животные и птицы».
Задание «Ирлцүлтн! Пазл цуглултн!» (Соотнесите карточки  и соберите пазл!)
https://learningapps.org/display?v=p2vbbdt8j24 
Тема «Дассан давтлһн» («Герин мал болн зерлг аң»), «Звери зимой», «Дикие животные и птицы».  
Задание Герин мал болн зерлг аң йилһтн. (Распределите домашних и диких животных)
https://learningapps.org/display?v=pdzy1tjr524 
4 класс
Тема «Җаңһрин баатрмуд», («Җаңһрин» баатрмудын нерд меднч?)
 «Изучаем эпос «Джангар», «Буульмҗ уга-баатр уга»
Задание Баатрмудын нерд болн зургуднь  ирлцүлтн. (Соотнесите имена богатырей  с иллюстрациями)
https://learningapps.org/display?v=pimyy667525 
3 класс 
Тест по литературному чтению на родном (калмыцком) языке  на Google Форме 
Контроль знаний по темам «Журавль - степная птица», «Береги окружающую природу!».
https://docs.google.com/forms/d/e/1FAIpQLScauXFlmA1oqkoHefWBHmJUz17tZkAOMUnFHuN2EWLM7g1VaQ/viewform?usp=sf_link 








































5-9 классмудт
хальмг утх зокъял 
дасхлһна методическ заавр


             

             


              Күцәснь:
       Коксунова Н.Б.,хальмг келнә болн утх-зокъялын багш 
МОКУ «Хар-Булукская СОШ»
                                             Настаева К.Б., хальмг келнә болн утх-зокъялын багш 
МБОУ СОШ № 4 г.Элиста
             Батырова Л.С., хальмг келнә болн утх-зокъялын багш 
МКОУ «Кировская СОШ»
                                             Лиджиева Б.Я., хальмг келнә болн утх-зокъялын багш 
    МКОУ «Эвдыковская ООШ»

    Утх зокъялын кичәлмүд школд ик чинртә: сурһульчнрт төрскн һазртан дурта болдг хәләц бүрдәнә, ни-негн, иньглҗ бәәлһнә, һольшгар бийән бәрлһнә сурһмҗ өгнә. Төрскн келән ясруллһнд, келлһән өргҗүллһнд утх-зокъялын кичәлмүд  нилчән күргнә. Багш болһн энүг сәәнәр меднә. Дамшлтта багшнр кичәлмүдиг  олн зүсәр, кесг эв-арһс, эсвс олзлад күцәнә.
     Методическ заавр хальмг келнә багшнрт нерәдгдҗәнә. Эн  методическ зааврин һол санан - хальмг келнә багшнрт утх зокъялын кичәлмүд давулсн цагт дөң боллһн. Зааврт зәрм утх зокъялын кичәлмүдин зурас орулгдҗ. Багшнрт 5-9-гч классмудт утх зокъялын кичәлмүдт белдвр кехин туст заавр тусан күргхнь маһд уга. 
   




Һарц

1.Цәәлһвр бичг
2.Методическ заавр
3. Утх зокъялын кичәлмүдт шин эв-арһс олзллһн
4. Билглҗ бичлһн
5. Үүдәврмүд шалһлһн
6. Сурhульчнрин чадвр
7. Олзлсн литератур
       8. Немр












I. Цәәлһвр бичг
 Кесг зун җилин туршарт хальмг улс тууҗан, ухан-седклəн, заңган, авъясан бийдəн шиңгəҗ авдг бəəсмн.
Олн зүсн сурһулин учрежденьст мана хальмг утх зокъялын, төрскн урн үгин үүдəлтин туск ном дасхгдна. Эннь Əрəсəн Закаһар өггдсн шиидвр.
Школан чилəһəд, мана сурһульчнр утх зокъялын төлҗлт болн өслт медх зөвтə. Амн үгин билгəс ончта тоотынь авч, мана бичəчнрин болн шүлгчнрин үүдəврмүд умшч, дасч автха гиҗ эн методическ заавр бичгдсмн.
Утх зокъял мана җирһллə, əмдрллə залһлдата юмн. Кен болвчн урдк-хөөткəн медх зөвтə. Мана хальмг улсин соньн йовдлмуд, заң-авъяс, тууҗ, сойл амн үгин билгт бичмр утх зокъялд мөңкрүлгдсн бəəнə. Тегəд чигн төрскн келəн дасххин кергт номин нег ончта əңгнь – утх зокъял – ик гидгəр туслҗана.
   Келəн ясрулхин кергт олн зүсн зокъял хуучна туульмуд, домгуд, цецн үгмүд, үлгүрмүд, тəəлвртə туульмуд дасч авх кергтə. Хальмг улсин хамгин үнтə болсн «Җаңһр» гидг дуулвриг күн болһн умшх, медх зөвтә. 
   Тегəд бидн сурһульчнрт сəəхн келни өвəрц үзүлҗ, дурлулҗ дасхх зөвтəвидн.
   Дассн үүдəврмүдин һол ухаһинь, учр-утхинь, аһулһинь олн-зүсн эв-арһ олзлад, сурһульчнрт медүлх кергтə. Дассн үүдəврмүдт үзүлгдсн дүрмүдинь шинҗлəд, теднə сəн хамгинь йилһəд, му юминь шалһад цəəлһҗ өгхмн.
   Өдгə цагт цуг нарт делкəд бəəсн улс ни-негн бəəҗ, хоорндан тевчңгү бəəхиг бас сурһульчнрт медүлхмн.
5-гч класст сурһульчнр амн үгин зөөрлə, хальмг баатрльг дуулвр «Җаңһр» дасад, хальмг улсин темдгтә өдрмүдт нерəдсн үүдəврмүдлə таньлдна.
6-гч класст сурһульчнр цааранднь амн үгин зөөр, «Җаңһр» дуулвр, бичəчнрин үүдəврмүдлə таньлдад, улм дассан гүүдүлнə.
7-гч класст «Үлгүрмүд», «Йөрəлмүд», «Магталмуд» немгднə.
8-гч класст «Далн хойр худл» «Олна дуд» сурһульчнр дасчана.
9-гч класст күүкд тууҗлгч түүксин тасрхас дасад, цааранднь медрлəн гүүдүлнә.
       
        Утх зокъял дасхлһна күслнь  –   умшлһна дасмҗта, умшхдан дурта, умшхларн эргндк орчлңла таньлдад, бийиннь келнә көрңлә, медрлин сойлла болн ухан-тоолврла дүңцүлҗ чаддг сурһульта умшачиг өсклһн. 
       Сурһулин эсвс:
1. Бичəчнрин җирһлин болн билгин хаалһлань таньлдлһн.
2. Зокъялын аһулһиг медх, эврəннь ухан - тоолвран медүлҗ чадлһн.
3. Үүдəврмүдиг шинҗлҗ чадлһн.
4. Айслулҗ умшлһн, чееҗəр келҗ чадлһн.
5. Зокъялын аһулһиг тодрхаһар келҗ чадлһн.
6. Нəəрүлҗ бичлһнə көдлмш кеҗ чадлһн.
     Өдгә цагин сурһульчнрт утх зокъялын үүдәврмүд дасхд күнд болна. 
    Тегәдчн эднд тус болхин төлә эн методическ зааврт өдгә цагин некврмүдлә ирлцүләд, шин эв-арһс олзлад, тогтагдсн кичәлмүдин зурас, даалһврмуд орулгдҗана. Кичәлмүдт шин эв-арһс олзлад, сурһульчнриг амн үгин зөөрәр, хальмг бичәчнрин үүдәврмүдәр соньмсулх кергтә, үгин көдлмш күцәһәд, цәәлһвр кех кергтә. Амн үгин билгин, түүрвәчнрин үүдәврмүд умшад, сурhульчнр шалһдг эв-арһ дасч авх зөвтә.
                        Сурһульчнрт белдвр кех кемҗәнә неквр.
  Сурһульчнрт белдвр кех кемҗәнә неквр сурһмҗин бәрмҗәг төрт авад, федеральн болн региональн шаңһа сурһмҗин  бәрмҗәнә ул деер кегдх зөвтә.
  Эдн һурвн һол бүрдәцәс тогтна.
Сурһульчнр медрл, чадвр, даслт эврәннь җирһлдән олзлҗ чадх зөвтә.
    Утх зокъял дассна йовудт сурһульчнрин өмн иим некврмүд тәвгднә:
Медрл:
-хальмг амн үгин зөөр;
-хальмг бичәчнрин, шүлгчнрин намтр;
- хальмг бичәчнрин, шүлгчнрин дассн үүдәврмүдин һол төринь.
Чадвр:
-Сурһульчнр чикәр, төвәр умшх зөвтә.
-Умшсн үүдәврмүдин өвәрцинь йилһҗ чадх зөвтә.
-Урн үгин билгәс күүндврт олзлҗ чадх зөвтә.
-Үүдәврин һол дүрин болн тер цагин бәәдл ирлцүлх, шинҗлх.
- Сурврмудт бичмр хәрү өгдг дасх.
- Проект (номин шинҗллһнә, билгин) күцәҗ чаддг дасх.

Эн дассн медвр,  чадвран эврәннь җирһлин, өдр-бүүрин керг-үүлдән олзлҗ чадх. Даслт:
   -Хоорндан утх зокъялмудын тускар күүнддг дасх. 
    -Утх зокъялын тускар эврә сансан келдг дасх. 
   - Дегтрмүд эврән умшсн деерән учр-утхинь тодрхаһар келҗ чадх.
   -Олн-зүсн зәңгллһнә дөңцлмүдтә (газет, компьютер) көдлҗ чадх.

II. Методическ заавр.
1.Амн үгин зөөр дасхлһн.
   Сурһульчнр  амн үгин зөөрәс олн үлгүрмүд, тәәлвртә туульмуд, ут туульмуд дасхларн хальмг әмтн төрскн келндән ямаран ик дурта бәәсинь, тер төләд эврән үүдәсн тоотан хадһлад, үйәс үйдән келәд, тодлулад авч ирсинь  медх зөвтә.
Үлгүрмүд, тәәлвртә туульмуд, һурвнтс даслһн.
а) чееҗәр даслһн;
б) марһа давуллһн.
Туульмуд, «Җаңһр», «Далн хойр худл», «Кемәлһн», «Олна дуд» даслһн.
а) эврә үгәрн келҗ чадлһн;
б) айслулҗ умшлһн;
в) шалһлһн (һол дүр, һол төр, учр-утх).
2.Утх зокъял дасхлһн.
1.Бичәчнрин намтр дасхлһн. 
а) презентац олзллһн;
б) күүндвр тогталһн;
в) ахрар намтр келлһн;
4) билгин проект (газет, буклет) тогталһн.
2. Үүдәврмүд умшлһн.
а) үгин көдлмш күцәлһн;
б) тасрхас умшлһн;
в) зура тогталһн;
г) шалһлһн (һол дүр, һол төр, учр-утх);
д) схем олзлһн.
1.Толин көдлмш. 
1) үгмүд чикәр келдг дасхлһн;
2) зургуд олзллһн;
 3) шин үгмүд олзлад, үгин ниицлһс тогталһн;
4) шин үгмүд олзлад, зәңгс тогталһн.
 2. Шүүвр (ашлвр) көдлмш.
1) тест;
2) сурврмудт бичмр хәрү өглһн.

III. Утх зокъялын кичәлмүдт шин эв-арһс олзллһн.
Хальмг кел дасхлһна төр эндр амр биш. Цаг негәр бәәдго, җил ирвәс кел дасхлһна күслмүд, эв-арһс сольгдад йовна. Өдгә цагт  шин государственн кемҗәһәр хальмг кел дасхлһна күслмүднь җирһллә залһлдата болх зөвтә.
   Утх зокъялын кичәлмүдт  иим технологь олзлҗ болхмн. Эн соньн эв-арһс сурһульчнриг хальмг үүдәврмүдәр соньмсулх.
1. Коммуникативн эв-арһ.
2. УДЕ (тоомруллһна эв-арһин дигм).
3. Шүүҗ-шалһҗ ухаллһна технологь.
4. Проектн технологь.
5. Наадна технологь.        
                                  
                                          1. Коммуникативн эв-арһ.

     Коммуникативн эв-арһ хальмг келиг эврәннь җирһлд олзлҗ чаддгиг дасхна. Эн эв-арһин һол күцлнь: хальмг келәр чикәр келх, сансан келҗ чадх, хоорндан түдл угаһар күүндх. Хоорндан сәәнәр күүндхин төлә, күүндҗәх күүһән медх зөвтәвидн.
       5 – 9 классмудт  ямаран болвчн үүдәврмүд дассн цагтан сурһульчнр  үүдәврин һол төрмүд, учр-утхинь  заана. Утх зокъялын кичәлмүдт коммуникативн эв-арһс олзлгдна: һанцин үг (монолог), хойр күүнә күүндлцән (диалог) деер   күүндвр (разговор, беседа), күүндән (живой разговор), баахн аудио болн видео нөкд (материал). 
    Бичәчнрин намтр дассн цагт сурһульчнр күүндвр тогтана .
Үлгүрлхд, Хоньна Михаилын намтрар  иим күүндвр тогтаҗ болхмн.
- Хоньна Михаил кезә төрлә? 
-1919 җилд.
 - Хоньна Михаил ямаран селәнд төрлә?
 - Цаһан Нур селәнд төрлә.
 - Хоньна Михаил  альд сурла?
 - Әәдрхнә Хальмг эрдмин техникумд актерск әңг төгсәсмн. 
-  Хоньна Михаил альд көдллә?
 - Элстин Хальмг драмтеатрт артист болҗ көдлсмн.
 - Бичәчин ямаран дегтрмүд меднәч?
- «Чи медхмч, Смоленск һазр», «Миша Черный гисн бив».
   Бичәчнрин үүдәврмүдлә таньлдсн цагтан багшнр дегтрин һәәхүлмүд олзлна.Бичәчнрин үүдәврмүдин тускар хоорндан чигн күүндҗ болхмн, һанц бийәрн келҗ болхмн.
   Үлгүрлхд, иим схемар ямаран чигн дегтрмүдин тускар ахрар келҗ болхмн.
Үлгүр: Дегтр: «Алтн зул». 
1) Нерн
2) Түүрвәч
3) Җил
4) Төрл зү
5) Төр

                                         2.УДЕ (тоомруллһна эв-арһин дигм). 

Эндрк олзлгдҗ бәәх цуг эв-арһс дунд тоомсрта академик Эрднин Муучкан Пүрвән бүрдәсн УДЕ эв-арһ ончта орман эзлсмн. Утх-зокъялар зәрм ик үүдәврмүдиг хойр часин алднд дасхх кергтә. Тегәд эн эв-арһин түрүн  болҗах дөңнь – нег кичәлин аһуд күцц ик материал күүкдт ашлта кевәр шиңгәлһн.
     УДЕ-н эв-арһ таблиц – матрицд үүдәврмүдин дүрмүдин туск материал орулҗ болхмн: үзмр юмн – дасхд амр, тодлҗ авхд дөң – тусан күргнә.
Үлгүрлхд: 8-гч класст «Сталинградын баатрмуд» гидг келвр умшсн цагтан иим матриц тогтаҗ болхмн.
	Салдсмудын тускар 

Салдсмудын нерд
	Үндсн
	Ямаран дааврта?
	Юуһарн ончрна?
	Ямаран йовдл
һарһна?

	   Вася Голенков
	белорус
	сержант
	зөргтә
	95,9 темдгтә өндр авхд ончрна.
Эн окопд үлдсн МГ-34 гидг пулемет авад, немшнриг ална.

	  Николай 
  Мефтаков
	маңһд
	хәәсч
	шулун-шудрмг
	Дәәнд орлцсн бийнь хотан цаглань кеһәд авч ирнә.

	  Маркумель 
 Арикбаев
	киргиз
	салдс
	түргн, шамдһа
	Хойр өдр хот уга окопд суусн пулеметчикүдт товин сумн хаһад бәәвчн эн  хот күргсмн.

	  Гурулев Петр
	орс
	штабин 
пииср
	муурч цуцрдго күн
	Штабт бәәсн блиндаҗд сумн унад, көвүг шавтав, зуг эн цусан арччкад, цааранднь бичәд суусмн.




2.Шүүҗ-шалһҗ ухаллһна технологь.
    Эн технологь орс келнә болн литературин кичәлмүдт өргнәр олзлгдна.
Эн өдгә цага некврмүдлә ирлцнә.
Технологин һол күцлнь: умшсан шалһҗ чаддг. Умшсн үүдәврмүдәс авсн медрлән олзлҗ чаддг дасхлһн.
    Эн технологьд олн-зүсн эв-арһс бәәнә.
Тегәд энүг  кичәлин һурвн әңгд олзлҗ болхмн.
1-гч әңг – неклһн (вызов) шин төрәр соньмсуллһн.
2-гч әңг – ухаллһн, тоолвр (осмысление) текстәр олн көдлмш келһн.
3-гч әңг – ашллһн (рефлексия (ашлвр һарһлһн).

    Үлгүрлхд: 5-гч класст Манжин Нимгрин «Ик герин бичкн эзн»  гидг келвр умшсн цагт  «Чик-хаҗһр» , «э-э-уга», «Кластер», «Амр болн күнд сурврмуд»  «Заһсна ясн» (толһа – төр, (деерк) ясн учр, (дор) – ясн ил йовдл (факты) – сүл –ашлвр) гидг эв-арһс олзлж болхмн.
     Ашлвр һарһсн цагтан  «Зурһан тиирцг махла» гидг эв-арһ олзлҗ болхмн.
1) Цаһан махла – келврин дүрмүд заах, келврин  төр заах.
2)  Шар махла –  келвр юуһарн соньн болсинь келх.
3)  Улан махла – юн седклитн авлулв (эмоции).
4) Хар махла – таднд юн таасгдсн уга.
5)  Ноһан  махла – медсн тоотан яһҗ өдгә цагт олзлҗ болхмн.
6)  Көк  махла – ашлвр һарһлһн.	
3.Проектн технологь утх зокъялын кичәлмүдт өргнәр олзлгдна. 
Сурһульчнриг соньмсч, теднә билгинь ясрулдгин эв – арһтаһар кехин кергт, хальмг келнә кичәлд үүдәлтин көдлмш күцәҗ болхмн. Проектн эв-арһ йир соньн, сурһульчнрин медрл гүүдүлнә, хоорндан хәрлцә кедг дасхна. Эн эв-арһ олзлад, үүдәлтин көдлмш – газет, презентац,  буклет, дуудвр тогталһиг келлһ өргҗүллһнә кичәлмүдт күцәҗ болхмн.
Үлгүр: Даалһвр: «Көглтин Дава - нертә шүлгч» гидг төрәр газет тогтах.
1) Бичәчин намтр умшлһн.
2) Газет тогталһн: газетын нерн, олзлх зургуд, бичәчин намтр (бичкндк цаг, сурһулин цаг, билгин хаалһ) 
3) Газет харслһн (схемәр).
Газетин нерн______________________________________________________
Күцл_____________________________________________________________
Газетин редактормуд_______________________________________________
Рубрикүдин нерд___________________________________________________
Олзлсн эв-арһ______________________________________________________
Олзлсн литератур___________________________________________________
4.Наадна технологь (Сурһулин анч-бәәдл тогталһн).
Утх-зокъялын кичәлмүдт  сурһулин анч- бәәдл тогтаһад, сурһульчнриг  хоорндан күүнддг дасхҗ болҗана.
Үлгүрлхд, ямаран болвчн үүдәвр, бичәчин намтр умшсна хөөн эн үүдәврин тускар күүндсн цагт сурһульчнриг  хоорнднь күүндүлхин  төлә иим анч – бәәдл олзлҗ  болхмн: мана кичәлд гиич эс гиҗ журналист ирв, эднлә ухан-тоолврарн хувалцх кергтә.
1. Бичәчин тускар ухан-тоолврарн хувалцлһн; 
2. Интервью авлһн.                          
     Тегәд ямаран болвчн күүндә тогтасн цагт бидн сурһулин анч-бәәдл олзлнавидн. Иим даалһврмуд кичәл болһнд дигтәһәр олзлх кергтә. Иим эв-арһ сурһульчнриг хоорндан күүндҗ, ухан-тоолврарн хувалцдг чадвр  дасхлһнд тусан күргнә, хальмг келәр соньмсулна.
IV. Билглж бичлһн.
        Ухалҗ бичлһн.
1. Ухалҗ бичлһнə төр шинҗлх. (Түрүлəд һол ухаһинь йилһх).
2. Зура тогтах. Энд нүр үг бəəх зөвтə (төринь, һол түрүлгч санаһинь темдглх кергтə), эркн һол төринь (күцәх төр болн иткәгч зөвинь тəəлҗ өгх), ашлвр (ашинь диглх, товчллһ кех).
3. Үгин көрңгинь икдүлх.
    Ухалҗ бичлһнə тогтац.
1. Ухалҗ бичлһн нүр үгəс, эркн һол əңгəс болн ашлврас тогтна. Нүр үг текстин 20% эзлнə. Һол əңгинь тодрхаһар илдкнə. Ашлврнь – ухалҗ бичлһнə товчлгч үг. Ашлврин кемҗəнь нүр үгəс ик болх зөв уга. Ухалҗ бичлһнд һол дүрнь лавта бəəсн күүнə тускар келгдҗəхлə, кезə эн күн бəəсинь, юуһарн туурсинь, үүдәврт ямаран орм эзлҗəхин тускар бичх зөвтə.
2. Хойрдвар, һол дүрин, терүнə заң - бəəрин тускар бичх. Сурһульчнр онц йилһлинь һарһҗ өгх зөвтə: кенə тускар бичҗəхинь, юунд үлмəһəн күргҗəхинь.
3. Үүдәвр ямаран медрл өгчəхин тускар эврәннь ухан - тоолвран бичҗ, ямаран йовдл болсинь сурһульчнр келҗ өгчəнə. Чилгчднь, эврəннь ухан - тоолвран бичəд, тер бичҗəх юмна тускар эврə санаһан медүлх. Кемрҗəн сурһульчнрт һол дүрин хәләц  эс таасгдхла, эн тоолвран бас бичҗ чадҗана. Эркн төр - энүгəн цəəлһҗ өгх зөвтə.
4. Тодлҗ бичлһнə зура:

01                                   02                             03                                                  04
|____________________|________________|__________________________|_________
Ухалҗ бичлһнд орулҗ өглһн      Предметин шинҗ       Сурһульчин ухан - тоолвр                 Аш 

Тууҗлгч ухалҗ бичлһнә тогтац.
1. Нүр үг. Сурһульч ахрар давҗах, болсн йовдл, кезə болҗах цаг тодлна, бичнə.
2. Кезə эклнə, ахрар һол дүрмүдин тускар  бичх зөвтә.
3. Болсн йовдлын өргҗлт үзүлх.
4. Сурһульчнр дүрмүдин йовдлынь келҗ өгнə, яһҗ үүдəвр төгссинь медүләд бичнə.
5. Чилгчднь сурһульч эврəннь ашлвран кех зөвтə.

Тодлҗ ухалҗ бичлһн.
1.Нүр үг (юуна тускар бичхəр бəəнə, юн учрар); эркн һол əңг (дүрмүдин һазадк өңг, онц йилһлтə темдг, медлһн); ашлвр (эврə бəəх бəəдл, товчллһн).

V.Үүдәврин шалһлт.
Үүдәврмүд (келвр, түүк, роман, поэм) умшсн хөөн энүг иим схәмәр шалһҗ болхмн.
1.  Һол дүр.
2. Талдан дүрмүд.
3. Һол төр.
4. Үзүлгдҗәх цаг
5. Үүдәврин өвәрц.
6. Үүдәврт олзлгдсн келнә эв-арһс (эпитет, дүрслһн, йогт үгмүд, метафор)

Үлгүрлхд: Эрнҗәнә Константин. «Хар модн һанз».
1.Һол дүр – Бата (Шарту балһсна оютн, гертән амрлһнд бәәнә.Эн комсомолец.Эн көдлмшч, зөргтә, керсү, төрскнч көвүн. Олна төлә шунна.Баһчуд дунд цәәлһвр көдлмш кенә.)
2.Дүрмүд – Василий (Батан үр көвүн, үндсәрн орс болвчн хальмг кел сәәнәр меднә, бас зөргтә, керсү көвүн. Үр көвүндән нөкд болна.)
Муузра – Батан ах, көдлмшч күн.
Колхозин ахлач Темәнг – цецн күн, мөрнә шинҗ сәәнәр меднә.
3.Үүдәврин һол төр: Келсән күцәдг, өгсн үгдән күрдг һол дүрин (Батан) төлҗлт.
4.Үзүлгдҗәх цаг: Советин йосна цаг, 30-гч җилмүд.
5.Үүдәврин өвәрц: Хальмг авъяс: кезәнә һанзд уңг-тохмин тамһ тәвгддг билә.
Амн үгин зөөр: мөрнә шинҗ (толһан, бөкн бийиннь, дөрвн көлиннь)
6. Үүдәврт олзлгдсн келнә эв-арһс:
А) эпитет: халун цуста баһчуд; сәәхн тохмта; цевр цуста аҗрһс; 
Б) дүңцүл: теңгрин аршан хурин төгрг умш мет, цегән нульмсн; геснь кеврдг болҗ көөҗ; тоһстн күзәтә хоңһр һалзн мөрн; алтн болсн мөрд.

Литературн зург  тогталһн.
Литературн зург – эннь һол дүрин һазадк болн дотрк тодрхалт.
-Һазадк өңг. Бичкн, үүрмг юмс ик чинртə төр болна: күүнə заңгин онц темдг, чирəн бəəдл тодлҗ бичлһн, хувц - хунрин онц йилһəн.
-Авц, кев - янз. Дүрмүдин келн, чирəн бəəдл, заңгнь, йовдлнь.
-Талдан дүрмүдлә хоорндан таарсн үүлдвр. Дүрин күүндвр, ик чинртə төр, терүнə монолог – энднь энүнə бəəдлнь илдкгднə.
-Үүдəврин һардгч чинр. Һол дүр болсн йовдлд яһҗ үлмəһəн хальдана, ямр кевәр талдан дүрмүдлə таарна, энүнə үгнь болн туснь юунд ирлцнə.
Урн үгин литературин дүрин эркн һол күслнь – умшачнрт гүүнəр дүрин бəəдл, терүнə дотрк чееҗин үүдлһ, чик эс гиҗ хаҗһр йовдл, авторин ухалсн санан, седвəр медүллһн.
Литературин дүр бүрдəхин төлə иим зура олзлҗ болҗана:
1. Үүдəврт һол дүр ямаран орм эзлнə, һардгч чинртə болна.
2. Дүрин шинҗллһ, энүнə бәәдл, онц йилһə, келинь шинҗлх.
3. Бəəсн ормнь, кен энүнə өөр бəəдгинь, төгəлңдəн бəəсн улсиг шинҗллһн, ямаран хувц өмссинь бас шинҗллһн.
4. Энүнə онц йилһлтə темдг.
5. Ямаран сурһульта, хама сурһуль сурснь, ю кеҗəхинь, хама көдлҗəхинь, энүнə төлҗлт.
6. Һол дүр ямаран учрар эврəннь əрүн чик йовдлан күцəнә.
7. Үүдəврт талдан дүрмүд яһҗ һол дүриг шинҗлнə, энүнлə бийəн бəрнə.
8. Өдгə цагин умшачнр литературн дүриг яһҗ үнлнə.
9. Яһҗ тер цагин болн өдгə цагин эргндк əмтн дүрмүдин онц йилһəг үзҗəнə.
  
Даван Һәрә «Алтма» гидг поэм.
Даалһвр: Алтман литературн зург тогтах.
1) Үүдəврт  Алтма ямаран орм эзлнə.
2) Алтмаг шинҗллһ: энүнə бәәдл (чирә,цогц, өмссн хувцн), онц йилһə, келнь.
3) Алтма ямаран һазрт бәәнә, кен энүнə өөр бəəнә. Өөрнь бəəсн улсиг шинҗллһн.
4) Алтма ямаран сурһульта, альд көдлҗәнә. Алтман төлҗлт.
5) Үүдəврт талдан дүрмүд яһҗ Алтмаг шинҗлнə, энүнлə бийəн бəрнə.
6) Өдгə цагин умшачнр Алтман литературн дүриг яһҗ үнлнə.
Үлгүрлхд, Манҗин дүр (Амр - Санана Антон «Арнзл» гидг түүк).
   Манҗ – «Арнзл» түүкин һол дүр.
   Эн  түрү-зүдү  өрк-бүлд өслә. Бичкнднь эцкнь өңгрлә. Энүг һанцхн экнь хәләһәд өсклә. Эднә эдлҗәх юмнь – хуучн шуурха ишкә гер болн нег эццн, цурдһр гестә мөрн. 
     Манҗ  цаһан сәәхн чирәтә, атхр үстә , өндр нурһта көвүн болад өсв.
 Манҗ эврәннь мөрән яармд нег дааһнд сольна.Тер дааһнь һурвн җил болад, өсәд, сәәхн Арнзл гидг нертә аҗрһд хүврнә. Нег дәкҗ мөрдин урлданд орлцад, мөрн түрүн орм авна. Зуг баячуд Ховдгахн көвүнд үлү үзәд, нег сө мөринь хулхална.
    Манҗ мөрән хәәһәд, эс олҗ чадлго Ховдгахнур ирәд, эдниг гемшәнә. Ховдгахн Йисн гидг залуг түкрәд, Манҗиг алулна.
     Эн түүкд баячуд оньдин чик бәәдлтә, цуг йоснь эднә һарт, эгл улс зөв уга бәәсинь үзүлгдҗәнә.

VI. Сурhульчнрин чадвр.
5 классин:
- чикәр, түргәр айслулҗ умшсн деерән утхинь медх  зөвтә;
- ахрар тодрхаhар амн үгәр келҗ, эс гиҗ бичмрәр зокъялын тасрхаг бичҗ чадлhн;
- зура тогтаҗ чадлhн;
- зураhар литературн дүрин тускар амн үгәр келвр тогтаҗ чадлһн.  
6 классин:
- чикәр, түргәр айслулҗ умшч, келҗ чадлһн;
- эврәннь үгәр келҗ, зура тогтаҗ, олн зүсн эпитет, дүңцүллһ, дурслһ олҗ авч чадлһн;
- үүдәврин йовдлмуд шалһҗ, күүнә дүрин тускар тодрхаһар келҗ медүллһн;
- зураhар литературн дүрин тускар амн үгәр келвр тогтаҗ чадлһн.  
7 классин:
- чикәр, түргәр айслулҗ умшад,терүгән келҗ чадлһн;
- шүлгләнә, түүкләнә йилhвр медҗ авлһн;
- текстас гипербол, теҗгүд олҗ чадлһн;
- эврәннь үгәр, эс гиҗ ахрар бичәд түүкләнә учр - утхинь келҗ чадлһн.
8-9-гч классин:
- зокъял айслулҗ умшлhн;
- дүрмүдин тускар зураhар бичҗ (келҗ) чадлhн;
- дүрин өвәрц, дүрмүдиг дүнцүләд шалһҗ чадлһн;
- эпическ, лирическ гисн үүдәврмүдин онц йилhвринь медүлҗ келҗ чадлһн.

Көдлмшин янзар өггдҗәх үгин багтамҗин кемҗәнә көснг

	Кех көдлмшин янзс
	5 класс
	6 класс
	7 класс
	8 класс
	9 класс

	
	Сурһулин җилин 
1-гч өрәл
	Сурһулин җилин 
2-гч өрәл
	Сурһулин җилин 
1-гч өрәл
	Сурһулин җилин 
2-гч өрәл
	Сурһулин җилин
 1-гч өрәл
	Сурһулин җилин 
2-гч өрәл
	Сурһулин җилин
 1-гч өрәл
	Сурһулин җилин
 2-гч өрәл
	Сурһулин
 жилин
 1-гч өрәл
	Сурһулин
 Җилин
 2-гч өрәл

	Эркн биш дасх үгмүдин кемҗән
	
	550
	
	600
	
	650
	
	700
	
	750





                                                             V. Ашлвр
Сурһульчнр төрскн һазрин тууҗан, сойлан, амн үгин зөөрән медх зөвтә. Эврә келндән дурта болдгар сурһлһн хальмг келнә багшнрин һол керг. Хальмг келнә байн зөөриг чикәр эдлҗ, улм өргҗүлҗ, алдр чинринь медүлҗ, сәәнәр келдг, чикәр олзлдг чадвр дасхлһн бас хальмг келнә багшнрин өмн тәвгдсн некврмүд.
Эн учрар, хальмг утх-зокъялын кичәлмүд ик тусан күргнә дунд классмудын көтлврәр өггдсн амн үгин болн утх зокъялын үүдәврмүд сурһульчнриг соньмсулна, келинь ясрулна, энүгәр дамҗҗ олн соньн йовдлмуд медүлнә.
Тегәдчн эн методическ зааврт өггдсн материалмуд багшнрт ик тусан күргх гиҗ санҗанавидн. 

                                                         







VI. Олзлсн дегтрмүд.
1. Шарапова Н.Н., Бадмаева Р.Я., Убушиева Б.Э. Учебное издание. Родная литература. Учебник –хрестоматия для 5-го класса общеобразовательных учреждений. Элиста АУ РК «Издательство Дом «Герел», 2012
2. Манджиева Е.И. Учебное издание. Калмыцкая литература. Учебник –хрестоматия для 6-го класса общеобразовательных учреждений. Элиста АУ РК «Издательство Дом «Герел», 2012
3. Онтаева З.Х., Баранова Б.В. Учебное издание. Калмыцкая литература. Учебник – хрестоматия для 7-го класса общеобразовательных учреждений. Элиста АУ РК «Издательство Дом «Герел», 2012
4. Цеденова С.Н. Калмыцкая литература. 8 класс. Учебник для общеобразовательных учреждений. Учебное издание / С.Н. Цеденова, Н.Б. Коксунова – Элиста: АУ РК «Издательский Дом «Герел», 2012.
5. Цеденова, С.Н. Калмыцкая литература. 9 класс. Учебник для общеобразовательных учреждений. Учебное издание / С.Н. Цеденова, Э.Б-Г.Манджиева – Элиста: АУ РК «Издательский Дом «Герел», 2012.
Словари:
1. Краткий тематический калмыцко-русский словарь «Святой источник». – Элиста: АУ РК «РИА «Калмыкия», 2016.
2. «Краткий тематический калмыцко-русский словарь по развитию речи». Ивана Н.М. –  Элиста: Издательский дом «Герел», 2008. 
3. Калмыцко-русский словарь «Я изучаю калмыцкий». – Элиста: Калмыцкое книжное издательство, 2004.
Наглядные средства обучения
1. Писатели Калмыкии (Хальмг Таӊһчин бичәчнр). Наглядное пособие. Комплект портретов. – Элиста: АУ РК «Калмыкия», 2020. 
2. В.А. Фаворский в Калмыкии. Иллюстрации. Калмыцкая государственная картинная галерея. – Элиста: Типография издательства «Кавказская здравница», 1988.
3. Тема депортации в изобразительном искусстве Калмыкии. Несброшюрованный альбом. – Элиста: Государственный музей изобразительных искусств Республики Калмыкия, 1994.
Информационно-ресурсное обеспечение
Экранно-звуковые пособия: аудиозаписи исполнения эпоса «Джангар», калмыцких песен, гимна РК, звуковые записи произведений писателей, презентации о творчестве писателей, видеофильмы о творчестве писателей.
Технические средства обучения: мультимедийный компьютер, проектор, интерактивная доска, принтер, сканер. 
Региональные информационные ресурсы:
1. Национальный музей Республики Калмыкия имени Н.Н.Пальмова. // national-museum.kalm.muzkult.ru       
2. Национальный драматический театр имени Б.Б. Басангова. // kalmteatr.ru 
3. Музей Калмыцкого научного центра Российской академии наук. // http://kigiran.com/museum
4. Музей истории буддизма «Золотая обитель Будды Шакьямуни». // http://khurul.ru/
5. Национальная библиотека имени А.М. Амур-Санана. // https://www.kalmnlib.ru/
6. Интерактивный музей «Уникальная Калмыкия». // museum-1908.business.site
                                              























                                             Немр

                             Настаева К.Б.,
Элст балһсна 4-гч тойгта школын багш

Кичәлин седв: Калян Санҗин җирһлин болн билгин хаалһ.
Кичәлин зүсн: шин седв цәәлһлһнә кичәл.
Дасхлһна үүлдврмүдин эв-арһ  (УУД):
Бийлгч арһ: медрлин ач-тусинь меднә.
Регулятивн арһ: дасхлһна эсвс авхар седнә.
Сурһулин арһ: шүлгчин жирһлин болн билгин хаалһла таньлдна, медрлән гүүдүлнә.
Дасхлһна эв-арһ: ИКТ.
Кичәлин күцл:  Калян Санҗин  намтрла таньлдулх; эврә медрлән гүүдүләд делгрүллһн.
Кичәлин дөңцл: презентац «Калян Санҗ», дегтрмүдин һәәхүл.

	Кичәлин йовуд:
	
I .Мендлһн. 
-Ямаран бәәнт? 
-Ода ямаран цаг?
-Эндр ямаран өдр? Долан  хонгин өдр заатн.
II. Фонозарядк.
Һолыг цасн бүркнә,
Һазриг цасн бүтәнә,
Һартан беелә зүүсн
Һаза бичкдүд наадна.
III. Герин даалһвр шүүлһн. 
IV. Шин седв цәәлһлһн. (самбрт ѳлгәтә зург үзүлх): 
      [image: C:\Documents and Settings\User\Мои документы\Мои рисунки\эльзе\эльзе 225.jpg] [image: C:\Documents and Settings\User\Мои документы\Мои рисунки\эльзе\эльзе 220.jpg]

1) Багшин үг: 
     Калян Санҗиг Хальмг Таӊһчд күн болһн меднә. Хальмг улсин ууһн шүлгч. Энүнә шүлгүдин хураӊһус орс болн хальмг келәр һарсн бәәнә. Хальмг утх зокъялд ик тәвцән орулсн кесгтнь үлгүр-үзмҗ бәәсмн. Хальмг ут туульс, дуд, йөрәлмүд, авъяс, үлгүрмүд болн «Жаӊһр», «Кемәллһн», «Далн хойр худл» –  хамг эн амн үгин зөөриг шүлгч чееҗәр меддг бәәсмн. Хальмг олн әмтнә шүлгч Калян Санҗ төрскн келндән, өргн теегтән дурта бәәсиг бидн үүдәврмүдәснь меднәвидн. Эдн оньдин ухани булг болхнь лавта.
    Калян Санҗин  билгләнь бидн тавдгч класст эклж таньлдлавидн. 5-гч класст шүлгүд даславидн,  6-гч класст «Туула тоӊһс»,  7-гч класст «Ан-аһурсна кел меддг көвүн» гидг туульс умшлавидн.  Ода цааранднь гүүдүлҗ медрл авх кергтә.
2)  Урдаснь белдвр кесн сурһульчнр ахр илдкл кенә, презентацан үзүлнә. 
Негнь шүлгчин җирһлин хаалһин тускар, хойрдгчнь – шүлгчин билгин хаалһин тускар белдвр кесмн. Цуг сурһульчнр соӊсна, презентац хәләнә.
V. Батллһн. Дегтрәр көдллһн. 74-75 халх.
1.Үгин көдлмш:
Шарту балһсн – г.Саратов
ик сурһуль – университет
бичәчнрин ниицәнә гешүн – член Союза писателей
чуулһн – съезд
келн-бичг – филология
Сарпуль балһсн – г. Ставрополь
хураңһу – сборник
зокъял  – произведение
боть  – том
2. Умшлһн. Калян Санҗин намтр сурһульчнрар  умшулх, орчуллһна кѳдлмш давулх. 
3. Таблиц (сурһульчнрин эврә кех кѳдлмш, девтртән бичлһн) 

	1905
	Цаһан Нур хотнд төрсмн

	1920
	Әәдрхн  балһсна бичкн күүкдин асрулын герт сурһуль дасна.

	1922=1926
	Әәдрхнә  багшин техникумд сурһуль сурна.

	1926
	Баһ-Дөрвдә нутгт ШКМ-д хальмг келнә багш болҗ көдлв.

	1929
	Шарту балһснд Н.Г.Чернышевскийин нертә ик сурһульд орсмн.

	1934
	СССР-ин бичәчнрин I-гч чуулһнд орлцсмн

	1937
	Хар гөрәр түүрмд суугдсмн

	1957
	Хальмг теегтән хәрҗ ирсмн.

	1965
	«Хальмг улсин шүлгч» гидг цол зүүсмн.

	1967
	Хальмг АССР-ин О.И. Городовиковин нертә мөрәһәр ачлгдсмн.      

	1980-1981
	Һурвн ботьта үүдәмүдин хураӊһу барас һарна.

	1985
	сәәһән хәәсмн


4). Наадн «Журналистнр» (хойр күн орлцна, күүндвр тогтана) 
- Калян Санҗ кезә, альд  төрсмб?
- 1905-гч җилд Цаһан Нур хотнд.
- Ямаран техникум чиләсмб?
- Багшин техникум.
- Юуна һардачар көдлсмб?
- Хальмг искусствин техникумин болн театрин һардачар көдлсмн.
- Калян Санҗ ямаран күн бәәсмб?
- Билгтә, цецн, цаһан седклтә, төрскнч күн бәәсмн.
- Үүдәврмүдтән юүна тускар бичсмб?
- Төрскн теегин, хальмг келнә, теегин улсин тускар бичсмн. 
VI. Ашлвр.
- Кенә җирһлин, билгин хаалһла таньлдувидн?
- Калян Санҗ кезә төрсмб?
- Калян Санҗин төрсн һазр-усна неринь заатн.
- Калян Санжин түрүн шүлгин неринь келҗ өгтн.(«Ленин» шүлг 1924-гч җил)
- Калян Санҗ зокъялмудтан ямаран төрмүд хаһлҗ бичдг бәәсмб?
Тест.
1.Калян Санҗ кедүдгч җилд төрсмб?
а) 1915
б) 1908
в) 1905
г) 1912
2. Калян Санҗин төрсн һазринь заатн.
а) Манҗихн
б) Баһ Чонс
в) Цаһан Нур
г) Цекрт
3. Ямаран балһснд Калян Санҗ сурсмб?
а) Москва
б) Аһш
в) Сарпуль
г) Шарту
4. Калян Санҗ кедүдгч җилд литературт орсмб?
а) 1930
б) 1920
в)1925
г)1935
5.Калян Санҗ кедүдгч җилд бичәчнрин Ниицәнә 1-гч  чуулһна  делегат болв?
а) 1930
б) 1932
в)1934
г)1935
VII. Рефлексь.
Нанд …….таасгдв.
Би ……..дасув.
Би ………медүв.
VIII. Темдг тәвлһн.
IX.Герин даалһвр: таблиц олзлад, Калян Санҗин намтр тодлҗ авх.

Коксунова Н.Б.,
 Хар-Булгин дундын школын хальмг келнә багш

Кичәлин седв:  «Һурвлһ хамртан яһад нүкн уга болсмб?». (6 класс)
Кичәлин зүсн:шин седв цәәлһлһнә кичәл.
Дасхлһна үүлдврмүд  (УУД):
Бийлгч: медрлин ач-тусинь меднә.
Регулятивн: дасхлһна эсвс авхар седнә.
Медрлин: амн үгин зөөрин туск медрлән гүүдүлнә,хальмг тууль дасна.
Келлдәнә: неҗәдәр келәд, келән ясрулна.
Кичәлин  күцл:  1.Туулин чинр –утхинь цәәлһҗ өгх.
2.Туульд ямаран домг орсинь медүлх.
3.Шовудын туск медрл гүүдүлх, шовудын олзын тускар күүндвр тогтах.
Кичәлин  үзмр дөңцл:  компьютерн презентац.
Кичәлин  йовуд:( Багш кичәлин төр, кичәлин  күцл цәәлһәд медүлнә.)
1. Багшин үг.
2. Герин даалһвр сергәлһн.
Сурврмуд:
1 .Ямаран туульмуд бидн дасувидн?
2.Туульмудыг кен үүдәсмб?
3.Туульмуд ямаран учр-утхта болна?
3. Шин төр цәәлһлһн.
1.Туулиг умшлһн.
2.Зура тогталһн.
а) Хан һәрд  зар тәвлһн.
б) Хаана закврар шовуд нисҗ ирлһн.
в) Һурвлһ келкәд эс орлһн.
г) Һурвлһ орчлң  шинҗллһн.
4. Үгин көдлмш.
һәрд – орел
һурвлһ – сова
шар шовун – филин
келкх – хамднь цуглулх, боох – связать вместе
зо деернь төрнәв – толһа деер – на головах
зар – даалһвр – приказ, задание
зүсләд тоолх – считать
элч – посол
эр –мужчина
эм – женщина
орчлң шинҗлх – наблюдать

5. Батллһн.
Һурвлһ орчлңд ю шинҗлҗ?

Граф-схем олзллһн.

6. Сурврмуд:
1.Шар шовун юуна тускар медүлв?
2.Ямаран шовун хан Һәрдин дуудврт ирсн уга?
3.Һурвлh хан Һәрдин сурврмудт ямаран хәрү өгв?
4.Юн учрар хан Һәрд шовудыг тәвҗ көөв ?
5.Шар шовун альд өндглдг болв?
6.Һурвлh ямаран олмһа йовдл hарһв?
7.Эн туульд ямаран домг орулгдҗ?

7.Даалһвр (хошадар көдлх).
Һурвлh орчлң яһҗ шинҗлснә тускар таблицд бичх.

	     Сурврмуд
	Ю дүӊцүлҗ?
	Яһҗ дүӊцүлҗ?
	Юн олмб?

	1-гч
	сө,
өдр
	 будта өдриг
 сөөд тоолхла
	сө

	2-гч
	 урhа модн,
үмкрсн модн
	 унсн моддыг
 үмкрснд тоолхла
	үмкрсн модн

	3-гч
	әмд  әмтн,
үксн әмтн
	унтсн күүг
 үкснд тоолхла
	үксн әмтн

	4-гч
	эр,
эм
	эминнь үлмәд бәәсн 
эриг эмд тоолхла
	эм



7. Келлһ өргҗүллһнә көдлмш  (зургудар).
1.Шовудын нерд келх.
2.Ямаран шовуд мана теегт бәәршлнә?
3.Ямаран шовуд дулан һазрур ниснә?
4.Шовуд әмтнд яһҗ тусан күргнә?
8.Ашлвр:
Эн туулин учр-үндсинь цәәлһтн.
9. Герин даалһвр: шин үгмүдин чинринь медҗ дасх,
 туулиг амн үгәр келҗ чадх.

Лиджиева Б.Я.,хальмг келнп багш
 МКОУ «Эвдыковская ООШ»

Технологическ карт
	
Кичәлин седв
	
Саңһҗин Бося «Төрскн теегм»

	
Класс
	
Тавдгч

	
Кичәлин зүсн
	
Шин седв цәәлһлһнә кичәл

	
Кичәлин дөңцлмүд
	
5-гч классин төрскн литератур, Хальмг Таңһчин туск зургуд

	
Кичәлин күцл
	Сурһулин: сурһульчнрин чадвр батллһн, умшлһн, орчуллһн, чикәр бичлһн.
Сурһмҗин: төрскн һазран, эргндк йиртмҗән харх, хадһлх кергтә гиҗ уха өглһн.
Көгҗлтин: келлһән өргҗүлх, келән ясрулх, билг-эрдмән делгрүлх.

	
Дасхлһна эв-арһс болн кев-янзс
	Эв-арһс: репродуктивн, дегтрмүд олзлх
Кев-янзс: неҗәдәр, хошадар, багмудар көдллһн

	
Зуралсн сурһулин ашмуд (чадвр болн медвр)

	Шүлг умшад, учр-утхинь медүллһн, сурврмудт хәрү өгч чаддг медрлинь өөдлүллһн, айслулҗ умшдгинь ясруллһн, шин үгмүд тодлҗ авлһн, шүлгин учр-утхиг цәәлһдгиг даслһн.

	
Кичәлин бүрдәц

	Кичәлин девсң
	Цаг (мин)
	Дасхлһна, өргҗүллһнә даалһврмуд
	Багшин үүлдвр
	Сурһульчнрин үүлдвр
	Сурһульчнрин болн багшин хоорндк үүлдвр
	Дасхлһна үүлдврмүд (УУД)
	Бүртклһнә кев-янзс

	Кичәлин эклц 


	3 мин
	Классиг, сурһульчнриг кичәлин йовудт оруллһн
	Мендллһн. 
Сурһульчнрта таньдлһн. Сурһульчнриг кичәлин төрт өөрдхүллһн.
Күүкд, һаза теңгрин бәәдл ямаран?
	Багшиг соңслһн.Кичәлин төр ямаран болхинь эврәннь санаһар хувалцлһн.
	Цугтан.
	Бийлгч: медрлин ач-тусинь меднә.
Регулятивн: дасхлһна эсвс авхар седҗәнә.
	Өдрин то, сар кичәлин девтртән бичнә.

	Медрлин актуализац


	5мин.
	Герин даалһвр сөрлһн.
Тачин Анҗан «Төрскн өндр деерәс» шүлг айслулҗ умшҗ өгх.

	Сурһульчнрт үгмүд умшч өгх; сурһульчнрт сурврмуд тәвх.
	Багшин сурврмудт хәрү өглһн.
	Цугтан.
Неҗәдәр.
Хошадар.
	Бийлгч:сурврмудт хәрү өглһнә чадвр өргҗүлнә.
Медрлин: җил кедү цагта, цаг болһн кедү сарта, ода ямаран җил орв – энүнә тускар медрлән гүүдүлнә.
Келлдәнә: неҗәдәр келәд, келән ясрулна.
	Сурһульчнрин чик хәрү.


	
Шин төр цәәлһлһн.

	

8 мин

	Саңһҗин Бося «Төрскн теегм».
1.Багш шүлг айслулҗ умшна.
2.Шин үгмүд цәәлһҗ өгнә.


3.Күүндвр тогталһн.
	Багш шүлг айслулҗ умшна, сурһульчнриг шин үгмүдлә таньлдулна, цәәлһнә.



Шүлгин учр-утхинь сурврмудар дамҗад цәәлһҗ өгх.







	Сурһульчнр багшиг оньган өгәд соңсна, дегтрәр көдлнә.
Сурһульчнр шин үгмүдлә таньлдна, девтртән бичҗ авна, хамдан умшна.



Сурврмудт хәрү өгнә.
	Цугтан



Цугтан






Неҗәдәр, цугтан


.
	Бийлгч:шин үгмүдлә таньлдад, ласна.
Келлдәнә: хамдан келәд,эврәннь келән ясрулна.
	Кичәлин төр девтртән бичҗ авна. 
Девтрт шин үгмүд  бичҗ авна

	
Шин төр батллһн

	10 мин
	Сурһульчнрин умшлһн.

Ода җилин ямаран цаг?
Сурһульчнр амн үгәр зург зурх.
Ямаран җилтәвч?
Мана тег ямаран?
	Багш даалһвр өгнә, цәәлһнә.
	Сурһульчнр хаврин тускар келҗ өгнә.
	Күн болһн. Баг болһн
	Бийлгч: эргндкән шинҗлдг дасна, билг-эрдмән делгрүлнә.
Регулятивн: цаган үрәлго, нег-негнләрн хамдан көдлдг дасна
Медрлин: шулун-шудрмгар, билгтәһәр көдлдг дасна.
	Сурһульчнрин зурсн зургуд

	
Цогц батруллһна агчм.




	
2 мин
	Ормасн өсрәд боснав,
Өөдән һурв һәрәднәв.
Арвн хурһан негдүлнәв,
Аһар чаңһар чавчнав.
Нааран-цааран нәәхлнәв, 
Нүдән чирмҗ амранав.
Махмуд-цогцан батрулнав.
Ормдан арһул
 суунав.
	

	
Сурһульчнр физминутк давулна
	
	
	

	
Аш һарһлһн
	
2 мин
	Сурврмудар күүндлһн.
	Ашлгч сурврмуд тәвлһн.
	
Хәрү өгнә
	
Цугтан
	
	

	Темдг тәвлһн
	
1 мин
	Күүкд-көвүд күцәсн көдлмшән чикәр үнлҗ, темдг тәвлһн
	Багш күн болһниг босхад, ямаран темдг бийдән тәвхинь сурна
	Күүкд-көвүд күцәсн көдлмшән чикәр үнлҗ, темдг тәвлһн
	Неҗәдәр
	
	Темдг тәвлһн

	Герин даалһвр өглһн


	
2 мин
	
Саңһҗин Босян «Төрскн теегм» шүлг айслулҗ умшх. 109-110 х.
	Багш герин даалһвр цәәлһнә
	Герин даалһвран бичҗ авна.
	Цугтан
	
	Өдрлгтән герин даалһвран бичнә.

	
Рефлексий

	2 мин
	Сурһульчнр кичәл таасгдсн, эс таасгдсинь медүлнә.
	Багш цәәлһнә.
	Сурһульчнр смайлик авад, эврә санаһан медүлнә
	Цугтан
	Регулятивн: эврә санаһан медүлнә, күслдән күрнә 
	




Батырова Л.С., хальмг келнә багш
                                                    МКОУ “Кировская СОШ”

Кичәлин седв: Көгтин Дава «Сар-Герл».
Кичәлин зүсн: шин седв цәәлһлһнә кичәл.
Дасхлһна үүлдврмүд  (УУД):
Бийлгч: медрлин ач-тусинь меднә.
Регулятивн: дасхлһна эсвс авхар седнә.
Медрлин: поэмин чинр-утхла таньлдна.
Келлдәнә: неҗәдәр келәд, келән ясрулна.
Кичәлин йовуд:
1. Мендлһн.
1. Герин даалһвр шүүлһн.
1. Сар Герл ямаран эрдмтә күүкн бәәҗ?
1. Сар Герл Церн хойрин дурн яһҗ батрсн бәәҗ?
1. Нарн Сар Герлд дуран өгснә тууҗ ямаран?
1. Нарн бултснас көлтә әмтн ямаран түрү үзҗ?
1. Күн кенә төлә бәәдв? Поэт үүдәврән кенд нерәдҗ?Юңгад эн күүнд нерәдсн бәәҗ? (Зургуд үзүләд, ахр күүндвр кех.)
1. Шин седв:
Самбрт бичәтә «Күн күмни төлә, онц күн олна төлә». 
Даалһвр: Эн үлгүр цәәлһтн.
Үгин көдлмш:
таңһрг – товарищ по клятве
падрх – вспыхнуть
генн – глупый
ундан хәрүлх –утолить жажду 
үкл – смерть
Багшин үг: Герл Церн хойрин дурн – әрүн цевр болн үлгүр болм сәәхн. Нарн Герлд һундад ирмг һатц бултҗ одчкад, һарч – үзгдлго бәәһәд бәәнә.
Зун эклх кемлә, зогслго шуурһн шуурв. Тег цасар бүркгдв. Һолмуд, худгуд, нуурмуд көрв. Әмтн цас хәәләд цәәһән чанна. Үкрмүд үс өгхш, үсн, тосн уга болад, бичкдүд өлсв. Мал үкәд хуурчана, өлн чонмуд хөөнә хашаһур сөөднь ирддг болв. Түлә кехәр әмтн модд керчәд чавчв, һазр хусгдсн кевтә гилиҗ одв. Хот-хол чиләд, харһнлһн эклв. Әмтн экләд үкв, марзаҗ үкл инәһәд, хумха ясдан тачкнулад, холд бүшкүрдсн болв. Нохас му йортаһар уульв. Залус көр цасиг әрҗ, малдан хот хәәв. Доладгч өдрин чилгчләр эдн хойриг хотнур дуудв. Хаалһдан эдн тагчг йовна, дурна туск үг хоолас алдрҗ һархш. Генткн Герл шугшад, Цернүр хәләв. Герл бийән гемшәнә, Цернәс селвг сурна. «Һазр деер күмн уга болад харңһу тамд хоюрн үлдәд ямаран хөвтә болхвидн», – гиҗ Герл сурна. Церн бас зөвшәрв: «Күмни үкәр деер кен хөвтә болхв? – гиҗ сурна.
      Тиигәд йовҗ эдн Герлин герүр ирв. Экнь үкрән хәәһәд, теегт төөрәд, көлдн алдв. Энүнә төлә күндәр гемтв. Церн өвгн Герлд экинь үзүлв. Экнь халх, хамрнь цаһан, чирәнь кенчрәр орасн кевтнә. Экнь күүкән әмтә делкәд туслыч, арһинь хәәһич, гиҗ сурна.
     Церн Герл хойр шиидвр кев: Герл өгсн үгинь Церн хәрү тәвҗ өгв. Нәәмдгч өдр угтхла, әмтн өрлә уулын белд цуглрв. Герл ора давшсинь цуһар үзв. Ораднь күрәд, күүкн өндәҗ зогсв. Һаран деегшән өргәд, күүкн цаһан хун дуудв. Хун нисҗ ирәд, һазрт суув. Герл дөрвн талагшан сөгдәд, әмтнәс гемән сурв: «Дегд танд дуртадан деегшән нисҗәнәв. Үкләс таниг харсхар ицҗәнәв. Тәвсн долан хонгт тадниг зовсндан эрсүв, бичә нанд уурлыт, генн мини дурна геминь тәвҗ тевчит! Мини нер сәәхнәр амлҗ келит!» – гиҗ ууляд, маңнаһарн һазр цокҗ мөргв. 
       Көвкр цаһан бул хунын нурһнд күүкн сууһад, нульмсан цальгрулад нисв.
Дөрвн талагшан гегәрҗ нарн мандлв. Әмтн эндр теегән наласинь үзв. Эврә теегәс орчлңд эңкрнь угаг медв. Нег-негнәннь чирә үзв. Деегшән, Герлин ардас толһаһан өндәлһәд, сәәхн цаһан мөңгн сард хүврсинь үзв. Зовньҗ кевтсн Нарн орчлң сарулдулад, гегәрсн толян үзүлҗ, ормасн өсрәд босв. Долан хонгт зогслго һазрас деегшән турглсн хар утанас чирәһән уһалго бәәсн күүкнүр уралан адһв. 
Делкә деер дулан болв, цасн хәәлв, усн салаһар гүүв. Җирһл җисәндән орв, җилмүд давв.
Баһчуд урдкарн дурлҗ байр, хөвән олв. Сар Герл Цернән мартҗ чадлго, барун үзгүр гүүҗ, бултад уга болв. Тер цагас авн Сар, Нарн нег-негнләрн ниилҗ ханьцад уга. Долан хонгт әмт зовасн геминь Герл Нарнд одачн тәвәд уга.
«Күн күмни төлә, онц күн олна төлә» – иим аһу ик төр урн үгин мөңк һол төрнь бәәһә юмн. Сар Герл Церн хойрин дурн – әрүн цевр болн үлгүр болм сәәхн. Эн дурн – эвдрш уга бат. Болв, эврә җирһләс олна хөв үлү. 
IV.Батллһн.
1.Таблиц тогтах.
	Поэм
Медрл
	Сар Герл

	Цаг, орм
	 Хаврин цаг. Хальмг тег.

	Дүрмүд
	  Герл, Церн, Цецн өвгн, Нарн, Герлин эк.

	Үүлдвр
	1. 	Герл цецгәс, эмин өвс түүҗ йовна. Сәәхн ду дуулна. Эрдмтә, уяч, әмт эмннә
1. Нарн харһна, күүкнд дуран өгнә.
1. Герлд Церн әрк зөөнә. Церн мал хәрүлнә. Герлиг бухас харсна.
1. Нарн Герлд уурлад, буру хәләҗ одна. Нарн һарчахш. Цасн орна, киитрнә, мал, әмтн – икәр зовна, хот чилнә, харһнлһн эклнә.
1. Церн Герл хойр күүнднә. Герл бийән гемшәнә. Эдн олн- әмтнә төлә дурнасн хаһцх болҗ күүнднә.

	Ашнь
	  Күн күмни төлә, онц күн олна төлә. Иим аһу ик төр.



2.Дегтрәр көдллһн.
а) Дегтрт Нариг әмд күүнлә әдл ичҗ – башрдҗ бәәх орминь олтн, умштн.
 б) Үлгүрмүд олҗ автн.
1.Күн дуран геехләрн күн болдган урна.
2.Дала дәәвлсн цагт җирмәхә бас дәәвлдг.
в) Умшсн тасрхад художественн эв-арһс олтн.
(Махн уга ясарн марзаҗ үкл инәһәд,
Хомха ясдан тачкнулад, холд бишкүрдсн болв).
3.Ахр күүндвр.
 Герл Церн хойрин күүндвр. Хойр сурһульч (көвүн күүкн хойр). 
Герл: Һанцхн нанас көлтә цуг делкән җирһл төгсн гиҗәнә. Чи, Церн, ухатач, селвгән нанд өгич!
Церн: Бийән бичә гемшәҗ зова. Кемр ода би келсн үгичн хәрү тәвҗ өгхлә, Нарн.
 Герл: Нанд бас эн долан хонгин туршарт Нарна туск санан толһадм орла. Кемр һазр деер күмн уга болхла, харңһу тамд бидн үлдхлҗ, хөвтә болх билүвидн, Церн?
Церн: Миниһәр, Герл, күмни үкәр деер кен хөвтә болхв?
Герл: Ик, цевр, сәәхн итклим эс эвдсндчнь, халун зүркнәсн, Церн, ханлтан чамд келҗәнәв.
Церн: Олн җилд нанас салҗах мет, сүл келсн үгчн йир генәртә, буйн болтха, бичә му саныч!
Герл: Байрлх учр уга.
4. Сурврмудт хәрү өглһн.
 1) Өдгә цагт ямаран әмтн эврәннь җирһлән, әмән олна төлә өгнә? Кениг тадн меднәт? (Гиндеев, Лачин) 
   2) Делкән җирһлд зөрмг йовдлд даңгин орм бәәнә. Төрскән Харсгч Алдр дәәнд тиим улс билү? (Бадмаев Э., Деликов Э.)
V.Ашлвр һарһлһн.
2. Эн поэмд ямаран йиртмҗин цаг үзүлгднә?
2. Һол дүрмүдиннь неринь келҗ өгтн, эднә тускар ахрар келх.
2. Нариг ямаран үгәр әмд күүнлә әдл кенә?
2. Нарн уурлад эс һархла, йиртмҗ яһҗ сольгдв?
2. Церн Герл хойр күүндәд, ямаран шиидвр авв?
2. Күн күмни төлә, онц күн олна төлә – эн төр тадн яһҗ медҗәнәт?
VI.Герин даалһвр: поэм умшад, таблиц-матрицар амн үгәр келх

Фонозарядк – ә-зүүһин тамр
Ә-зүүһин тамр – чикәр ә келхд нөкд болдг  шишлң дасхл. Эн дасхлыг кичәл болһн багш сурһульчнртаһан күцәнә. Ик зуудан дасхл кичәлин эклцд күцәгднә. Иим дасхл күцәхлә, сурһульчнр хальмг үзгүдиг чикәр келнә. Эклц классас авн экләд, дунд болн ах классмудт бас күцәнә. Эн келнә дамшлт йир ик чинртә. Келнә ээдрә һарһна, багшнрт сән нөкд болна.
Иим керг-үүлдвр күцәгднә. Үлгүрнь:
1. Ода хальмг үзгүд давтхмн.
Өрүн
Әмтәхн
Һәрд
Теңгс
Җилк
2. Һәрә, һар,
Һаза һалун һәрәдҗәнә.
3. Җирмәхәг Җимбә җаҗлҗана.
Җаалыг Җамбл җаҗлҗана.
4. Хальмг үзгүдтә шо багш хайна. Ямаран үзг үзүлхлә,  тиим үзгтә 
нер сурһульчнр келнә.
Үлгүрлхд, Җ-Җииҗә, С-Сәәхлә, Л- Лиҗ, С-Сарң, Һ-Һәрә, Ү-Үлмҗ, Ө-Өлзәт.
5. Цаһан цасн орна,
Цагин бәәдл хүврнә.
Шин җил ирнә,
Шуугата үвл эклнә.
6. Багш үлгүрин эклцинь келнә, сурһульчнр үлгүриг күцәһәд келнә.
Көвүг үүрәрнь...     (күүкиг үүләрнь меддг)
Эс болх олнас ...     (ниитә негн күчтә)
Эс болх элгнәс ...    (сән үр)
Дөң-демәр ...            (юн болвчн күцдг)

Кичәлд цогц-махмудан тиниллһн.
Сурһульчнр кичәлд муурна. Тегәд  багш теднә оньгинь хурцлулад, махмудынь тинилһәд олн-зүсн дасхл  давулна.  Сурһульчнрин эрүл-менд  ясрулад, иим көдлмш кенәвидн.
1. Ормасн өсрәд боснав,
Өөдән һурв һәрәднәв.
Арвн хурһан негдүлнәв,
Аһар чаңһар чавчнав.
Нааран-цааран нәәхлнәв, 
Нүдән чирмҗ амранав.
Махмуд-цогцан батрулнав.
Ормдан арһул суунав.
2. Байрта бәәхлә,  иигәд ке, негн-хойр,
Байрта бәәхлә, иигәд ке, негн-хойр,
Байрта бәәхлә, нег-негән хәләһәд,
Инәһәд, эргәд йовия, йовия!
(Альхан ташад, эргәд, дуһрад биилх)

3. Бидн ончта аюс
Ормдан гүүһәд,
Зүркнд зөв авад.
Чаңһар көләрн ишкәд,
Альхан ташад байрлхм!

Лиджиева Цаган,
Хар-Булгин дундын школын сурһульч

Түрүн шүлгч-күүкд күн.(реферат)
I. Нүр үг.
     Хальмг күүкд улсас хамгин түрүнд профессиональн шүлгч болсн Саңҗин Босян нерн өдгә цагт мана республикин булң болһнд темдгтә. Цагтан нернь туурсн җаңһрч бәәсн Бадмин Мөңк Насна күүкн бичкнәсн авн хальмг улсин урн үгин үүдәврмүд эцкәсн соңсад, терүнд дурн-седклән тусхасмн. 
     Үүдәгч үүлдврин хаалһд орснасн авн билгтә шүлгч олн дегтр бичәд, шүлгүдәрн болн поэмсәрн кесг умшачин седкл авлснь лавта.
II. Саңһҗин Босян җирһлин болн билгин хаалһ.
     Бося Бадмаевна Сангаджиева 1918 җилин ноябрин 6-д Хальмг АССР-ин Далвң селәнд һарсмн. Күч-көлснә хаалһнь 1935 җил эклв. Бося Бадмаевна эврәннь келн улслаһан хамдан дәәнә цагин болн хальмудыг Сивр орулад һазр-уснаснь нүүлһсн цагин күчр зовлң дааҗ һарв.
1958 җиләс авн 1981 җил күртл Хальмг дегтр һарһачин редактор, марксизм-ленинизм асхни Университетин ректор, «Теегин герл» альманахин редактор болҗ көдлсмн. Олн җилин туршарт хальмг бичәчнрин Ниицәнә литературн консультант болҗ көдлсмн.
     Түрүн хальмг шүлгч күүкд күн Б.Б.Сангаджиева 1957 җиләс авн «Хальмг Үнн», «Советская Калмыкия» газетмүдт шүлгүдән  эклҗ барлсмн.
Хальмг литературин болн сойлын делгрлһнд Бося Бадмаевна йир ик тәвцән орулв. Шүлгч, түүкләч, драматург, орчулач Б.Б.Сангаджиеван литературин үүдәврмүднь төрскн келәр 50 дегтрт һарсмн. Тедн дундас «Һарсн өдр», «Бамб цецгә», «Дурн болн дән», «Хальмг цә», «Цаһан цецгә», гидг шүлгүднь олн-

әмтнд сәәнәр темдгтә. Шүлгчин үүдәврмүднь «Делкән литературин библиотекд», «Олн келн улсин литературин энциклопедьд», «Хальмг литературин тууҗд» орв, «Советский Союз», «Огонек», «Юность», «Дружба народов», «Октябрь», талдан чигн кесг журналмудт барлгдсмн, һазадын ордудын кесг келнд орчулгдсмн.
     Драматург Б.Б.Сангаджиеван бичсн «Шуурһн», «Мөңкрлт», «Улан альчур», «Өрк-бүл» гидг пьесмүдәр Хальмг государственн драмтеатр тәвәд үзүлсн наадыг олн-әмтн өөдән үнлсмн.
     Хальмг олн-әмтнә шүлгч Б.Б.Сангаджиева «Олн-әмтнә иньгллт» гидг орденәр, кесг медаляр болн Күндллһнә һашгудар ачлгдсмн. Бося Бадмаевна литературин халхар чигн, олна үүлдврт чигн шунмһаһар орлцҗ керг-төр хаһлҗ йовсмн, Хальмг Таңһчин күүкд улсин Ассоциацин Медәтнрин хүүвин күндтә ахлачнь билә. 
     Хальмг олн-әмтнә шүлгч, Әрәсән бичәчнрин Ниицәнә гешүн, Әрәсән сойлын ачта көдләч Бося Бадмаевна Сангаджиева 83 настадан гемин уршгар сәәһән хәәв. 
III. «Өнчнә кишг - өвртнь» 
     Саңһҗин Босяг олн төрмүд үүмүлҗ йовла: әмдрлин, хөв-кишгин, шагшавдын, хальмг келән өргҗүллһнә, нань чигн чинртә төрмүд энүг төвкнүн бәәлһдго билә.
     Саңһҗин Босян  «Өнчнә кишг - өвртнь» гидг дегтр эврәннь ухан-багтаврарн эврә бийиннь дегтрмүд дунд, наадк бичәчнрин дегтрмүд дунд эврә онц ормта. Юңгад гихлә, автобиографическ очеркс багтасн болчкад, эн дегтр мемуарн тодлврмудын чинртә. 
    Саңһҗин Босян шүлг юунас үүднә? Эн сурврт хәрү хәәсн улст эн дегтр ик-дөң күргхмн. Кесг үүдәврмүдин эк-идәһинь эн илдкәнә. Билг яһҗ болвсрна? Эн сурвриг дегтр бас цәәлһнә. Төрскн улсин хөв-җирһл, өрк-бүлин хөв-заян, цагин җисән – цуг эдн шүлгчин бәәдл-җирһлиг эврәннь үлмәд яһҗ орулҗ авдгиг бидн  тодрхаһар үзхвидн. Дегтрин халхд бичҗ босхсн улсин нерд сольгдлго эврә үнн кевәрн заагдҗана. Түрүн халхд – нег хотна улсин, цааранднь, җирһлин хаалһ хотнас көтлҗ – авч һарад, өргн замд орулхла – кесг таңһчдан таньгддг улсин нерд,  аш сүүлднь орн-нутгт, делкәд медгддг улсин тускар келгдҗәнә. Товчлад келхлә, Саңһҗин Бося хальмг урн үгин, литературин элчнрин негнь болад, энүнә өдгә цагин тууҗин тускар келҗ өгчәнә. Эн дорас өсч-босч йовх баһчудт ик кергтә болх.
    Эн дегтрт бас нег соньн күүнә тускар бичгдҗәнә. Нертә йөрәлч, җаңһрч, туульч Бадмин Мөңк Насна тускар. Эннь Бося Бадмаевнан эцкнь. Бадмин Мөңк Насн 1940 җилд «Җаңһрин» 500 җилин өөнд орлцҗ, чееҗдән хадһлҗ йовсн хальмг уул амн үгин зөөриг дарук үйин улст медүлҗ үлдәҗ өгсмн. Эннь кезәд чигн үнән геешго ик йовдл. Хальмгуд Сиврүр туугдхд  әрә җирн нас күцсн җаңһрч Ханты-Мансийск округин Устрем селәнд күрн, долан хонг болад, төрскн һазртан гүн  тачалтаһар өңгрсмн. Энүнә һашута намтрин тускар Бося Бадмаевна тодрхаһар  тодлҗ келҗ өгчәнә.
     «Өнчнә кишг - өвртнь» гидг дегтрт заясн хөв-җирһлиннь кесг һашута кеминь сергәҗ бичсн бийнь Саңһҗин Бося эн дегтриг умшач нульмсан асхрултха гиҗ күсл бәрҗәхш. Бичәчнрин ашлгч тоолвр ямаран гихлә, күн болһн олн әмтнә хормад багтад, олна дөңгәр тәвсн күслән күцдг. Тегәд чигн олна ачинь хәрүлх 

зөвтә. Кен болвчн терүг ухалад, арднь орхла, цуг мана таңһчин кишг батрҗ, Деедсин евәлəр немгдх. Тегәд чигн әмдрл билг хойриг заясн Бадмин Мөңк Насн 1940 җилд «Җаңһрин» өөниг угтҗ төрскн улсиннь амн үгин зөөринь чееҗдән тееҗ, дорас өсч йовх үйин улст күргҗ медүлх күсләр эврәннь җирһлиннь хаалһ герлтксмн. Энүнә үрнь – Саңһҗин Бося тер әрүн даалһвриг эврәннь җирһлиннь болн үүдәлтиннь эркн чинртә төрт тоолҗ, цааранднь шин үйин улст күргҗ өгв. Тегәд чигн «Ачлвр» гидг шүлгдән эн иигҗ бичҗ:
Хаалһм амр биш
Хату, чагчм билә…
Зөрг иткл хойрм
Зөвән олҗ нәәрллә,
Эңкр төрскн нутгтм
Эклсн хаалһм билршго,
Ардасн ирх үйнрән
Адһҗ  өмнәснь тоснав.
IV . Көдлмш – ахун төр Саңһҗин Босян шүлгләнд.
     Көдлмш – ахун  төр Саңһҗин Б. үүдәврмүдт онц орм эзлнә. «Ачта нерн», «Эрвң күүкн», «Саальч күүкнә дун», «Тосхачин эк», «Сурһульчнрин бригад», «Көдлмшч көвүн» - гидг шүлгүдән көдлмш – ахун төрәр  бичҗ. «Ачта көвүн» - гидг шүлгтнь ачта нер зүүсн хөөч җирһлиннь хөвән, һархара заясн күцлән олҗ, седклнь төвкнҗ көдлҗәх күүнә тускар келгднә.
Дурта көдлмшән олсн дадмг хөөч киитн зуд,  харшиг эвинь олҗ дииләд, хөөннь, -
Тохминь сәәлҗ…
Торһн ноосар Төрскән байҗана,-
теегиннь зөөрнь икдүлҗ, әмтнә бәәхтә җирһлинь делгрүлнә.
Эн эрдмән эврән оллав, 
Эгл зүркндм тааста болла,
Эңгин олн эрдм дотрас
Эңкрм нанд хөөч болла, - 
гиҗ шүлг товчлна. Эн шүлг хөөч күүнә кергинь үнлҗ, хөөч нерәрн байрлҗ деегүрхд дөң болхнь лавта.
     «Саальч күүкн» гидг шүлг дууна авцар бичгдҗ. Асхн ора, цевр аһарин дүүрәнд хотнас «хоңхта һармулин ә соңсгдна»:
Айсин сәәхн дуунд
Авлгдҗ күүкн суухш.
Шил шамин герлд
Шитлдҗ дегтр хәләҗ, -
Эрвң күүкн сууна. Мана баһчудин кергт авлгдҗ, олна көдлмшин зөвинь медҗ, эврә бийиннь баһ насни некврмүдән дарҗ, олн-әмтнә кергт бәрҗәхинь үзүлсн шүлг эн.
Тиим саальч күүкдм
Теегтм җирһл бүрдәнә.
Төрскни тууҗд тедм
Темдгтә баатрт туурна, -
гиҗ  келснь чик. Эднә, иим саальч күүкдин һарар мана үсн – тосн элвгдхнь лавта.

«Тосхач күүкнә дун»  гидг шүлгнь мана тосхачнрин тускар келсн гейүрлһтә үүдәвр.
Түрүн чолун герән
Түдүнлә хамдан тосхлав,
Үүмсн теркә зүркән
Үүрин көвүндән нерәдләв, - 
гиҗ күүкн гейүрнә.
Санамрар әмтн амрг – гиҗ
Сарул гермүд тосхсн, -
күүкд көвүдт ханҗ, -
Хүрмин өдрнь өөрдҗ
Хүвтә җирһлән, - 
эдлтхә - гиҗ йөрәлән цугтан тальвҗанавидн, - гиҗ бидн бас эн шүлгин ухаһинь батлҗ товчлҗанавидн.
    «Көдлмшч көвүн» гидг шүлгтән Саңһҗин Бося экнь, элгн-саднрнь көвүг Хальмг һазрур яһҗ илгәҗәхинь келҗ бичҗ. Сиврәс эк-эцкән, үрн-садан, эгч-дүүһән гер-бүлинь хальмг республикүр эртәр тәвҗ йовулҗасинь бидн меднәвидн. Йовулҗах көвүндән ямаран зака, сурһмҗ келҗ тәвҗәсинь үзүлҗ.
Хәрү һазртан ирн
Ханцан шамлад көдл,
Хамцад  цугтан иртл
Хальмг таңһчан тосх.
     Ямаран күнд зовлң, түрү харһвчн, кезәнч бичә хооран хәр, ода деерән үзҗәх түрү цаг зуураһинь цәәлһҗ көвүнд келцхәнә. Көвүн  көдлҗ, республикән сәәхрүлхинь шүлгч иткүлнә.
V. «Бидн-күүкд улс».
    Саңһҗин Бося мана хальмг күүкд улсиг седсн кергән, дурта көдлмшән  чидҗ, кенлә, болвчн тесҗ көдлҗ чаддгинь үзүлҗ. Советин йосн эклҗ тогтаҗ йовхд кесг хальмг күүкд улс цәәлһврин керг  күцәҗ, социализмин сүүринь тәвлцҗ, хортнас Төрскән харсҗ, бу авч ноолдҗ, кесг түрү дааҗ йовсинь автор  шүлгүдтән бичнә.
 1963 җил Москвад болсн нарт-делкән күүкд улсин хуралд орлцад, теднә хаһлх төрлә таньлдад, нертә-нертә күүкд улсла харһад, теднә керг-үүлд нерәдсн кесг зокъял үүдәҗ барлла.
     Саңһҗин Босян эс одсн һазр уга гиҗ келхмн – Кавказд, Украинд, Казахстанд, Дунд Азийд болн нань чигн һазрт күрәд, эргәд ирсн болдг:
Өдгә хөвтә кишгәрн
Орчлң эргәд һәәхләв,
Ө-шуһу моддарнь,
Өндр ууларнь гиичллəв.
Шүлгүдин нердүдчн ончта биший: «Ээҗ» «Хальмг күүкд», «Вьетнамин эк», «Италин күүкн», «Орс бер» Эн шүлгүдин һол ухан иим: цуг экнрин седклиг хортн диилҗ чадшго.
VI. Хальмг авъясмуд Саңһҗин Босян шүлгләнд.
Хальмгиннь авц-бәрц, авъяс меддгән иим нертә шүлгүдәсн медүлнә: «Теегт», «Күкл», «Хальмг цә», «Һанз», «Домбр», «Боорцг».


«Мендвт» - гидг шүлгтнь «мендвт» гидг угин чинр медүлгдҗəнə.Эн үг һазр деер таалта үг болҗана. Эн үг кезəд болвчн түрүнд йовдг. Цуг әмтн нег-негнләһəн «Мендвт!» гиҗ мендлнә. Эн үг келхләрн, әмтн күүнә мендинь сурна. Бичкдүд медәтрнлә мендлхлә, медәтнр йир икәр байрлна. 
Альвн бичкн күүкд
Амлҗ, келнд орхларн,
«Мендвт» гиҗ әмтнд 
Маасхлзҗ, һаран өгнә.
     «Мендвт» гидг уг хойр үүриг негдүлнə, хойр кү таньл кенə.Эн үгиг сольдг үг уга. 
«Хальмг цə» гидг шүлгнь Саңһҗин Босян үүдəлтд ончта орм эзлнə.Хальмг цə өңгтə,зандрсн болх йоста. Цəəһəн уухин өмн медəтə улс йөрəл тəвдмн.Цəəд теегин каңкнсн үнр шиңгрҗ.
«Ирсн цагтн танд
Эврəн чанад өгнəв.
Иртн, цəəһəр тоонав, 
Үүрмүд болҗ садлнав.
Маниг олхд амр-
Мөңк теегтəн бəəдвидн.
Танд хайган илгəнəв:
«Теегин иньг-хальмг!»
     «Боорцг» гидг шүлг бас маднд таасгдна. Саңһҗин Бося эн шүлгт  хальмг улсин авъясмуд үзүлҗәнә. Ирсн гиичдəн хальмг цə чандг. Хальмг цə цуг хотын дееҗ болдг учрта. Цəəһин хаҗуд боорцг тəвдг. Боорцг- хальмг улсин һол хотын негнь болдг учрта. Боорцг хальмг цәәлә зокаста. Боорцгиг хальмг улс тоснд шарна.Тосн дотр боорцг нарн мет буслна.
Боорцг борлад, күрңтәд
Болад ирчкснь үзгднә,
Боорцг биш, тоснд
Бүлк нарн деврнә.
VII. «Мини җирһл - мини тег»
     Саңһҗин Бося хальмг теегт төрлə. Эн эврəннь теегтəн  йир дурта бəəсмн. Хальмг теегтəн кесг шүлгүдəн нерəднə: «Хальмг тег угаһар бəəҗ чигн чадшгов, дуулҗ чигн чадшгов»,- гиж шүлгч келдг бəəсмн. Хальмг теегин үрн болсндан теегтян частран дуулна:
Ээҗинм альхн болгсн
Эңкр төрскн теегм-
Оньдин мини дүүҗңгм,
Оньдин мини шивəм!

Эңкр Төрскн теегəн
Эврəннь дуундан магтув.
Эмм тееглəм негн.
Альднь болвчн келнəв,
Буурл өвкнриннь бүүрт
Би даңгин хөвтəв.
VIII.Ашлвр
     
   Һундл төрхд нертə шүлгчин җирһлин «зул» бөкв. Саңһҗин Бося мана цөөкн түүрвәч күүкд улс дундас түрүн  болҗ таңһчиннь  меҗә нерәрн һатлсн «теегин ятх» билә. Маднла хамдан «алтн шар нарнд байсҗ», байрарн хувацҗ, мадниг ке-сәәхн күслд дуудҗ, мана зүркнә гүүнд сәәни эк үүдәҗ йовсн «теегин торһан» дун бууһин сумнд тарсрсн мет тагчкрв. Болв шүлгчин үүдәвр, энүнә санан-седкл, тәвсн күсл күүкдтән үлдәсн экин зөөр мет үлдв.
     «Җил болһн хавриг» менд әмд көвәрн эс тосвчн, шүлгч урдк кевәрн эврәннь «Бамб цецг» шүлгәрн, эврәннь үүдәврмүдәрн мадниг тосҗ ирх:
Эңкр төрскн нутгтм 
Эклсн хаалһм билршго,
Ардасн ирх үйнрән
Адһҗ өмәнснь тоснав.

Эренҗәнә Санько,
Хар-Булгин дундын школын сурһульч

Номин-шинҗллһнә көдлмш.
«Хальмг улсин авъясмуд «Җаңһр» гидг баатрльг дуулврт».
Нүр үг.
       Хальмг улс байн амн үгин зөөртә. Теднә амн үгин билг: тууль, тууҗ, домг, үлгүр, цецн үг, тәәлвртә тууль, дун — өргн, эң зах уга уурхан саң болдг болвч чигн теднәс йилһрдг, олна сана зүрк хойр авлсн берк эрднь болснь — өөрд-хальмг улсин баатрльг дуулвр «Җаңһр».
Хальмг баатрльг дуулвр «Җаңһр» нарт делкәд нер һарсн кесг эпосмуд дунд эврә өөдән чинртә орман эзлсн болдг.
     Эркн биш кергтә төр. Әмтнә җирһлд ямаран чигн йовдлмуд учрна, тегәд өдгә цагт хальмг улс  авъясмудан сергәһәд, ик зууһинь  күцәнә.Тегәд «Җаңһрт» үзүлгдсн авъясмуд заңшалан медхд, авъясмудан чикәр күцәхд дөң болҗ йовна.
     Күцл: «Җаңһрт» харһсн авъясмуд шинҗлҗ, өдгә цагт авъясмуд яһҗ хадһлгдҗахинь үзүлх.
     Эсв:
1.«Җаңһрт» харһсн олн-зүсн авъясмуд шинҗллһн.
2.«Җаңһрт» харһсн хүрмин авъясмуд шинҗллһн.
3. Өдгә цагин җирһлд «Җаңһрт» үзүлгдҗәх авъясмудас ямараннь күцәгдҗәхинь медүлх.
    
          «Җаңһр» дуулвриг номар шинҗллһнә ахр харвлһн.
     Хальмг улсин баатрльг дуулвр «Җаңһрин» номин шинҗллт экләд хойр зун җил болҗ йовна. 1802-1803 җилмүдт Хальмгур номт Б.Бергманн ирҗ, Аhшин өмн бийәр бәәрлсн хальмгуд эргҗ, теднә бәәдл-җирhллә таньлдҗ, авц-бәрцлә, амн урн-үгин зөөрлә таньлдсмн. Зуульчhлна ашт номт хойр ботьта дегтр бичҗ, 1804-1805 җилмүдт Рига балhснд барас hарhсмн. Энд тууҗин-этнографическ очерклә зергләд «Җаңhрин» нег дууна орчулhhн, домг болн дуулвр үнглдҗәх статья немш келәр барлгдсмн. 
XIX зун җилин тәвдгч җилмудт Баh-Цоохр улуст Орс географическ обществин көдләч Н.И. Михайлов «Җанhрин» дуудыг бичҗ авсмн. Профессор А.А. Бобровников 1854 җилд теднәс негинь орс келнд орчулсмн.
1864 җилд Петербургск университетын профессор К.Ф. Голстунский «Хаар Кинәсин» болн «Шар Гүргүн» туск хойр поэмин ду барас һарһсмн.
Хальмгудын амн угин билг сәәнәр меддг И.И. Попов Тең hолын хальмг дунд 1901 җил җаңhрч Обушин Бадмас «Улан Хоңhрин туск» дү бичҗ авсмн. Тер дууна орчулвр 1940 җилд барлгдҗ hарла, экн бичгнь болхла, 1978 җилд барлгдла.
     «Җаңhрин» дуд цуглуллhна, барас hарhна кергт Петербургск университетин профессор В.Л. Котвич тәвцән икәр орулсмн. 1908 җилд Баh Дөрвд улусин Ик-Бухса әәмгт нернь hарсн җаңhрч Ээлән Овлаhас дуулврин арвн бөлг Петербургск университетин оютн Номто Очиров бичҗ авсмн. 1910 җил В.Л. Котвичин шуд hардврт Ээлән Овлан «Җаңhр» хуучн хальмгин бичлhнә келнд белгдәд, барас hарhгдсмн.1911 җил Петербургск университетин профессор А.М. Позднеев түрүн болҗ Шар Маңhс-хаани туск ду барлҗ hарhсмн.
Академик С.А. Козин «Джангариада. Хальмгудын баатрльг поэм» гидг монографий барас 1940 җил hарhсмн. 
     «Җаңhриг» поэтикин шинҗинь түрүн болҗ номт болн Хальмг улсин шүлгч А.И. Сусеев эклсмн. Дуулврин үрн келнә hоллгч эв-арhс хәләгдсн бәәнә.
Номт А.Ш. Кичиков «Җаңhрин» болгуд цуглулҗ буртклhнд номар шинҗллhнд ик көдлмш кев. Эн хойр дегтр барлгдсмн: «Баатрльг дуулвр «Җаңhр» (Элст, 1974 җ), «Исследования героического эпоса «Джангар».
Номт Б.Х. Тодоеван «Опыт лингвистического исследования «Джангара» гидг дегтр 1976 җил барлгдҗ hарла.
     Н.Ц. Биткеев научн көдлмштән нертә җаңhрч Ээлян Овла болн җаңhрч Төөлтин Лиҗин үүдәлтин заңшалын шинҗ кесн бәәнә. Н.Б. Сангаджиева нертә җаңhрч Басңга Мукөвүнә эпическ үүдәлтин дүрмүд болн урн келнә өвәрцс шинҗллә.
     Баатрлг дуулвр «Җаңhрин» туск хара биш материал цуглулгдсн бәәнә. Мана номтнр ут турштан 70 бөлгүдин вариант бичҗ авцхала. Өдгә цагт «Җаңhрин» бөлгүдин тонь 26 күцв. Теднәс 25 бөлг хойр боть болҗ, 1978 җилд трансрипцин янзар Москвад барлгдла. Хальмг улсин авъясмуд баатрльг дуулврт шинҗлсн номтнр -Хальмг НИИИФЭ –н научн көдләчнр А.Гурова болн А. Митиров.Эднә шинҗлт «Хальмг келнә авъясмуд шинҗллһнә көрң» газетд барлгдла.
1990 җилд Москвад «Наука» гидг дегтр hарhачд «Җаңhр» хойр келәр барлгҗ hарв. Шүлгүчнр С.Липкин, Ю.Нейман, В.Еременко, урднь орчулгдад уга, арвн бөлгин шүлгләни орчуллh кев.[1]
Олзлсн методик: литератур харвлһн, интервью, сурлһн.
Шинҗлт кесн һазр: Элст балһсн, Хар-Булг селән
Шинҗлт кесн цаг: өрәл җил
Көдлмшиг олзллһн: Эн номин шинҗллһнә көдлмшт орсн материалмуд статьяс бичлһнд, баһчудыг хальмг келәр соньмсуллһна көдлмшт олзлҗ болхмн.


Һол әңг.
      1. Олн-зүсн авъясмуд.
      Хальмг улсин «Җаңhр» дуулврт онц күүнә биш, бүкл орн-нутгин бәәдл-җирhл, нүүhәд йовдг орн-нутгин бәәдл-җирhл билгтәһәр үзүлгдсиг академик Б.Я. Владимирцов темдлсмн. Аhу ик чидлтә, аhрусн-шовунд хүврдг арhта,  илвтә әмтнә дүрмүд, күн кевтәһәр ду hардг мөрд дуулврт бәәнә. Шиләр, үнтә hара эрднь чолуhар кеерүлгдсн, теңгрт күрм өндр бәәшңгүдин туск зурцс күүнә седкл авлна. Ишкә гермүд олн зүсн аңгудын арсар кеерүлгдсн бәәснә тускар дуулврт келгдҗәнә. Кезәнә өөрднр ө-шуhу модта hазрт бәәхдән аңhучлдг бәәснә темдг тернь.
 Тууль болгч илвтә йовдлмуд «Җанhрт» ик орм эздг болвчн, цуг тер тоот әмтнә өдр-бүрин бәәцин, бәәдл-җирhлин йовудла заалhлдата. Улсин үүдәлт, авъясмуд терүнд үзүлгдҗәнә.
     Малдан сән идг, үвзлң хәәhәд, нүүhәд йовдг эгл малчнрин бәәдл-җирhлин тускар терүнд келгдҗәнә. Шуурха ишкәhәр бурксн хар җолмд угатя медәтнр бәәнә, түлсн арhсна утан өркәр hарад, эргндкиг бүтәнә. Кезәнә хальмг әмтн ямаран хот-хол эдлҗ йовсна тускар дуулврас бас медҗ болхмн. Тернь- гүүнә чигән, махта шөлн, цә, үснә зүүтә хот.
     Дуулврт баатрмудын дүрмүд, хаадын болн нойдудын бас тер мет эгл әмтнә хувц-хунр кезәңк цагин hарин эрдмиг үзүлжәхнь лавта. Дуулврин соньн гисн халхснь эрдмтнрт нерәдгдҗәнә. Модна миңhәд урчнр, дархнчнр олн зүсн зер-зев, кеерүл кенә, билгтә уячнр хувциг хатхмрар кеерүлнә. Баатрмудын кееhә хувцнд онц өггддг бәәсмн. Үлгүрнь, күүкнд үг орулхар белдхләрн Арг Улан Хоңhр баатрин өмссн хувцна тускар иигҗ келгдҗәнә:
«Миимин улан hос өмсв,
Эрвнь гидг киилгән өмсв,
Эрднин hурвн бишмдән өмсв,
Дәәнә hурвн лувц зүүв,
Әәлин hурвн лувц бас өмсв. 
Далн негн алд
Билгин шар болд үлдиг
Барун ташадан бүслв…».[ 1]
     Күүкд улсин өмсҗ йовсн хувцн – бүшмүд, бииз, лавшг, махлас – халвң, тоорцг, бас тер мет токуг, шиврлг ямаран бәәснь, уңг-тохминь медүлгч нәрн болн сәәхн хатхмр ямаран бәәснь дуулврт өвәрц сәәх келәр үзүлгдҗәнә. Аh Шавдлын хувцинь алтар үйдг эрдмтә күүкд улс өдр-сө ута амрлго уйсмн.
«Тадҗ торhн гидг терлгтә гинә,
Тамб луудң лавшгта гинә,
Урн ээҗнь ишкдҗ гинә,
Тәвн туулн мөрн үнтә гинә,
Тиңгсг мөңгн халвңган
Эрднь сәәхн толhадан

Тальвҗ үмсҗ гинә».
      Теңгр hазр хойрин шаҗнд, нарнд болн сард шүтлhнә цагин кезәңк авъясмудт дуулврин кесг хүвнь нерәдгдҗәнә. Ах-дү боллhна, эвин болн ниицлтин бооца келhнә, хаалhд hарч йовҗах баатрмудыг үдшәлhнә, хортыг диилhнд нерәдсн магталын болн олн зүсн нань чигн авъясмудла таньлдҗ болхмн. Кезәңк цагин улсин авъясмуд хөөннь Буддан шаҗна авъясмудын ул тогтасмн.
Хальмг улс долан үйән медх зөвтә. Кезәнә уңг-тохминнь нер һарххар зүткдг бәәсмн. Тегәд «Җаңhрт» баатрмудын тускар келхләрн, эднә эцкин нердинь заана.
     Үлгүрлхд: Арслңгин Арг Улан Хоңһр- Бөк Мөңгн Шигшрһин көвүн, Догшн Хар Санл-Бульңһрин көвүн, Орчлңгин Сәәхн Миңгъян –Эрк Тугин көвүн.Җаңһрин тускар иигҗ келгднә:
Тәк Зула хаани үлдл,
Теңгсг Бумб хаани ач,
Үзң хаани көвүн
Үйин өнчн Җаңһр билә.
      Күн болһн нертә болдг.Тегәд һарсн үрнә кииснь унхла, нер өгдг.Җаңhрин көвүнд нер өгснә тускар дуулврт иигҗ келгдҗ бәәнә:
«Ээҗ аав хойрнь
Эрклүлҗ бәәhәд
Һунхн Улан Шовшур гиҗ нер өгв».
      Болв эк-эцкиннь өгсн нерн ирлцдго болҗ hарад, Арслңгин Арг улан Хоңhр нер өгх даавриг бий деерән авна:
«Тер шаҗн хойран бәрн hаргсн,
Төвд Бумбин оран цуглулн hаргсн,
Ээмтә күмнд даргдад уга,
Эр күмнд диилгдәд уга
Эрк Бадм болтха! – гиҗ нер өгв.
Энгсн олн хаадуд цуhар йөрәв».
     Цуг улсин байр болхла, нег негән йөрәдг авъясиг хальмгуд ода чигн хадhлад йовна. Цаhан Сариг темдгллhнә байр «Җанhрт» үзүлгдҗ. Байрин өдрлә цуг баатрмуд Богд Җаңhриг йөрәнә:
«Далн сәәг дарад,
Арвн сәәг алхад,
Алдр нойн, богд Цаhа бәрв,
Аю тал hанхад,
Шавдл дунднь Цаhа бәрв».
«Җаңhрт» әрүн шагшавдта эм баатрмудыг эмнҗ чаддгнь соньнар үзүлгдҗ.
      Үлгүрлхд, Арг Улан Хоңһрин эк Шилтә Зандн Герл Җаңһрин далд туссн садгин сумиг һарһҗ өгнә.
Ирснәннь хөөтн җилд
Хаврин эмнг гүүдән саахар эргҗ йовад,
Аҗрһ гүүнд һарсиг тачаҗ харсар
Һарл уга бәәдг биз?- гиһәд,
Һаран намчлн сөгдәд суухла.
Сумн унад одв.[ 2]
     Күнд Һарта Саврин гергн бас баатрмудыг әмдрүлҗ чадна.
     
Хортнла дәәллдхәр йовхин өмн баатрмуд Эзн Богд Җаңһрас зөвинь сурна, хурлд одад мөргнә.
    Белг бәрлһнә туск авъясмуд бас эпост үзүлгдҗ.Кезәнә хөөнә дал шинҗләд, эс гиҗ шаһаһар белг бәрдг бәәсмн. «Җаңhрт» Гүзән –Гүмб дал шинҗләд белг бәрҗ чадна.
  
 2. Хүрмин авъясмуд.
     Хальмг хүрмин авъясмуд «Җаңhрт» соньнар үзүлгдсн бәәнә. Арг Улан Хоңhр гер авсна туск бөлгт эн авъяс күцц үзүлгдсмн. Замбл хаана күүк авх Хоңhрин седклиг медчкәд, насарн болн цоларн ах болҗах Җаңhр hарад йовна:
«Эңгин олн сән дундан зәрлг болв:
-Арслңгин Арг улан Хоңhрин
Залу баh дүүвр цагтнь
Замбл хаана
Зандан Герл күүкиг
Шииләд морднав, - гив».
     Замбл хаанаhур ирәд, хуучна авъясар геедрсн, темәнә туск тууль келәд Җаңhр көөсн күцлиннь тускар келҗәхш. Адhм угаhар цәәhән ун бәәҗ күүндәд, Замбл хан күндтә гиичин күцлинь илдкнә. Геедрсн мал олддмн биш, гиҗ шоглҗ тер Җаңhрт келнә. Күүндврин сүүлднь Замбл хан келдг болна:
«Богд Җаңhр, хәрхләрн
Нанд үрн болх күүhән
Һанц бийинь илгәтн».
    Болв эн керг күцгдсн уга. Тегәд Цаhан Зула хаана күүкнд үг орулх болцхав. Һунта дөнтәднь эн күүкнд талдан көвүн үг орулчксн бәәҗ. Тер учрар хойр күргн хоорндан марhлдв. Диилснь күүкиг авх болҗ hарв. Түрүләд күргд мөрәр урлдв, дәкәд саадгар хаhад, мергнән үзүлв, сүүләрнь – бөк бәрлдв. (Немр 6).  Бумбин орна баатрмуд диилвр бәрсн учрар күүкн Арслңгин Арг Хоңhрт одх болв. Өдрән темдглдәд, кесгтән болсн хүрм кесмн.
Ямаран өв авхар бәәхин тускар Цаhан Зула хан күүкнәсн сурна. Тернь иим хәрү өгнә:
«Мини сурсиг өгх болхла,
Нег җилә төлән өгтн гив».
     Цуг нутгарн Бумбин орнд орхмн гисн селвг ухата күүкн өгчәхиг әмтн медҗәнә. Юңгад гихлә, хурhдан, туhлмудан, унhдан цуг мал дахх, ардаснь әмтн нүүлдх гисн теҗг үг тер болҗана.[1]

     3.Авъясмудас сурһмҗ авдг.
     Өдгә цагт «Җаңһрт» харһдг авъясмудас ик зунь күцәгднә. Эн төрин тускар бидн Хальмг университетын номт, доцент, филологин номин кандидат В.Т. Саранговла соньн харһлт давулувидн.Эн бичкндк цагиннь тодлврарн хувалцв. Энүнә ээҗ Бадаева Шикря Бадаевна амн үгин зөөриг сәәнәр меддг билә, тегәд ач көвүһән түрүн болҗ  «Җаңһрла» таньлдулла. Номтын дурта бөлг - «Хоңһрин гер авлһна бөлг». Энүнә келсәр, «Җаңһрт» хүрмин авъясмуд йир сәәнәр үзүлгдҗ,  өдгә цагт  күүкнд зәңг орулхла, элгн-саднас ах улс йовна, ирәд кергән теҗгәр келәд медүлнә.
      

   Эн көдлмш күцәлһнд мини ээҗ Эрендҗенова Полина Босхомджиевна  бас дөңгән күргв. Ээҗин келсәр, өдгә цагт нер өглһнә авъяс күцәгднә. Нихд нер өгхләрн эк-эцкнрнь хурлд одад,  ямаран нер өгхән сурна, зәрмнь аав-ээҗәрн нер өгүлнә.
      Йөрәл тәвлһнә авъясмуд бас өргнәр олзлгдна.Цаһан сарла кезәнәкәрн әмтн хурлд одна, мөргүлд орлцна.
      Эн төрәр бидн сурһульчнр дунд сурлһ кевүвидн.Эн сурлһнд ах классин һучн сурһульчнр орлцв. Сурһульчнр һурвн сурврмудт хәрү өгв:
           1.«Җаңһрт» харһдг авъясмуд заатн.
           2.Эн авъясмудас алькинь хальмгуд өдгә цагт күцәнә?
         3.Эн авъясмудас алькнь тана өрк-бүлд күцәгднә?
Сурлһна ашнь иим:
1.Хүрмин авъяс- 100 %, Цаһан сарин авъяс – 100 %, уңг-тохм медлһнә авъяс- 56 %, нер өглһнә авъяс- 64 %, белг бәрлһнә авъяс- 24 %, йөрәл тәвләнә авъяс- 82%.
2.Хүрмин авъяс-100 %, Цаһан сарин авъяс -100 %, нер өглһнә авъяс-64 % йөрәл тәвләнә авъяс- 82%.
3.Хүрмин авъяс-64 %, Цаһан сарин авъяс -100 %, йөрәл тәвләнә авъяс- 82%.

Ашлвр. 

     «Җаңhр» кесг җилмүдт үйәс үйд күргдҗ дуулгдад, келгдәд, эндр өдр күртл хадһлгдад, чилшго зөөр болад йовна. Учрнь юундв гихлә, «Җанhр»  олна сә хәәгч идәтә,орн-нутган харсгч ухан-серлтә, кев-янзарн өвәрц мөн. 
      Кезәнә үүдсн кевтән улсин авъясмуд «Җанhр» дуулврт үзүлгдснь лавта. Улсин йоста үүдәвр болҗ хальмгудын бәәциг, авъясмудыг, үүдәлтиг шинҗллhнд тер тусан күргхднь маhд уга. 
      Көдлмшин аш. Бидн «Җанhрин» бөлгүд шинҗләд, эн баатрлг дуулврт харһдг авъясмудын тускар медҗ авувидн. Эпост олн-зүсн авъясмуд харһна.Өдгә цагт теднәс нер өглһнә, хүрмин, йөрәл тәвлһнә,  Цаһан сарин авъясмуд күцәгднә. 
     Тегәд цааранднь чигн «Җанhрин» бөлгүд шинҗллһнә көдлмш давулгдх.

Өггдсн  арһ зүүһин (методическ) зааврт йирңк сурһулин 10-11 класст  хәрлцәни-зөрүллһтә методик олзлҗ, хальмг кел болн төрскн утх зокъял  сурһлһна, кичәл давуллһна төр хаһлгдҗана.
Төрскн хальмг келнә болн  төрскн утх зокъялын багшнрт дөңцл болҗ өггдҗәнә.
«Хальмг келн» болн «Хальмг утх зокъял» Федеральн кѳдлмшин кѳтлвр   күцәхин тѳлә, йирңк сурһулин бүрдәмҗсин хальмг келнә багшнрт дѳӊ бүрдәлһнә Методическ заавр белдгдсмн. 
 Методическ заавр хальмг келнә багшнр тогтасмн.
























Цәәлһвр бичг.
“Төрскн утх зокъял”  сурһлһна методическ заавр йирңк сурһулин (СОО) диг-даранд  көдлҗәх  хальмг келнә багшнрт хәрлцәни-зөрүллһтә эв-арһ олзлх бүрдәмҗин болн методическ  дөң күргх күцл тәвгдсмн.
«Хальмг келн» болн «Хальмг утх зокъял» гидг Федеральн кѳдлмшин көтлврин  (ФРП) неврәр йирӊк сурһулин бүрдәмҗсин хальмг келнә багшнрт дѳӊ бүрдәлһнә Методическ заавр белдгдсмн.
 Диг-кемҗәнә болн методическ бәрмт бичгүд:
1. Йирңк сурһулин көдлмшин көтлврәр көдләд,  хальмг келәр хоршагдсн медрл ашллһна неквр https://static.edsoo.ru/projects/fop/index.html#/sections/ 20020318
2. “Төрскн хальмг келнә” йирңк сурһулин Федеральн көдлмшин көтлвр https://static.edsoo.ru/projects/fop/index.html#/sections/ 20020318
3. “Төрскн утх зокъялын” йирңк  сурһулин Федеральн көдлмшин көтлвр https://static.edsoo.ru/projects/fop/index.html#/sections/20020415










 



«Төрскн хальмг  кел»,  «Төрскн хальмг  утх зокъял» кичәлмүдин дунд йирңкү сурһульд хәрлцәни- зѳрүллһтә эв-арһ олзлҗ дасхлһна өвәрц»
Йирңк сурһулин цуг девсңд дасхдг бийчлгч, метапредметн дасвр болн җил болһн сурһульчнрин күцәлт хальмг келән медҗ, дасч авлһна зуралгдсн ашт орна. («Хальмгин утх зокъял» кичәлин  дунд йирӊкү сурһулин Федеральн көдлмшин көтлвр») Йирңк  сурһулин девсңд келнә болн келлһнә
медрл дасч авлһн, ирлцәтә чадвр болн даслт үүдлһн, хальмг келән ѳргҗүлҗ олн зүсн анч-бәәдлд шунҗ олзлад, сурһульчнрин келлһнә сойлын тѳлҗлт дунд йирңк сурһалин девсңд хальмг келнә көтлвр күцәгднә.     
     Хальмг келнә холвани аҗлын кѳтлврин дигләнә бүрдәмҗ  нурһлҗ  күцц кевәр келлһнә сойлын цуг әңгүдәр (дигләрин, күүндлллһнә болн эш-зүүһин), келлһнә чадвр болн дасвр сурһулин болн номин, официальн-кергин, социальн-бәәцин, социальн-сойлын күүндллһнд; күүндврин хәрлцәнд болн нег-негнәннь кел  меддг сурһульдан болн дамшлтын үүлдврт олзллһнд залгдҗана.
Хальмг кел дасхлһна дунд сурһалин девсңд учр-утхин һол махбудт умшлһна дасвриг олн зүсн кев-янзта (гипертекст, график, инфографик б.н.ч.)  текстмүдәс кергтә зәңгллһ олҗ шүүҗ авлһн, соляд, немәд, дамшлтд залгдҗана. 
      Ах сурһулин девсңгд үйнрин залһлмҗин некврәр эклц болн дунд сурһалин девсңд дассн келлһ өргҗүллһнә арһ-зүүлсиг, хоршасн дасвр болн чадвр сергәҗ, залһлдата келлһнд  олзлдг дасхлһн.

Хальмг кел даслһна шин махбуд:
1.  “Төрскн (хальмг) кел”  болн “Төрскн (хальмг) утх зокъял”  ул сүүрт үзүллһн.
2. Онллһна шинрлт:
- текстд зәңгин учр-зүүһин хәрлцән;
- келлһнә кергтә арһ-зүүлин әңгүд;
- хальмг келнә утх-зокъялын  диг-дарата келнә эш-зү.
3.  Текстин чинр төрл-зүүһәрн делгрүллһн.
4.Шин үүлдврин арһ-зүүл:

- цуглрсн улсин өмн келдг даслһн;
- шинҗллтин болн проектн арһ-зүүлин ашинь үзүлҗ чадлһн;
- шишлң учр-зүүтә келлһ тогталһн;
- умшсан, соңссан инфоромационн учр-зүүһин тулгар олзлҗ чадлһн;
- тольмудар болн справочникүдәр (тер дотр электронн) көдлдг дасвр өглһн;
5. Дунд сурһалин девсңд келлһ босхлһна диг-дарана диглән:
- товчллһн;
-  байҗлт;
- өргҗүллһн;
- шинҗллһнә дасвр.
6. Кемҗәнә заавр:
- һанцар келлһн - 45-50 үгәс дуту биш;
- күүндлдән – 7-8 зәнгәс дуту биш;
- ухаллһн -  45-50 үгәс дуту биш;
- умшлһн болн учрутхин медлһн - 40-50 үг;
- умшсан эс гиҗ соңссан  амн-үгәр келҗ чадлһн - 45-50 үг.

 Йирңк сурһальд  хальмг кел болн хальмг утх зокъял ул сүүр болһнд дасхгдх  Федеральн сурһулин зура.
Утх зокъял өсчәх үйнрин ухан-тоолврин, санан-седклин төлҗлтд ик орм эзлнә. Төрскн келн, төрскн утх-зокъял сурһульчнрин төрскнч седкл урһаҗ, уул өвкнрин бәрц, тууҗ, авъяс, сойл медүлҗәнә, нәрн шагшавдта, медрлтә күүнә төлҗлтд эрк биш дөңгән күргнә. Үйнрин залһлда батлҗ, би – хальмг күмб, гисн сана зүүлһҗәнә.
Федеральн төрскн утх зокъялын көтлврт хальмг улсин тууҗ өөрд цагас эндр өдр күртл (ХIII зун җилин дурсхлмудас авн эклҗ ) үзүлгдҗәнә.
Утх зокъялын һол сүүринь ХХ-ХХI зун җилин үүдәврмүд эзлҗәнә.  Ах девсңгин сурһульчнр хоршасн  җирһлин болн умшлһна дамшлтан олзлҗ өггдсн үүдәврмүдин һол ухаһинь медҗ шинҗлх зөвтә.



“Төрскн келн болн утх-зокъял” кичәлмүдин зергләнд олн зүсн халхар үүлдҗәх сурһульд (профиль) “Төрскн (хальмг) келн”  болн “Төрскн (хальмг) утх-зокъял” кичәлмүдин орм. 
Сурһульчнр “Төрскн (хальмг) кел” болн “Төрскн (хальмг) утх зокъял” даслһиг эк-эцкнрин эрлһәр зөвшәлгднә.
ФГОСин некврлә ирлцңгү көдлмшин көтлвр (ООП) сурһулин бүрдәмҗс тогтана, энүг батлҗах бәрмттә бичг (ч.61 ст.12  № 273ФЗ).
Йирңк сурһулин эклц, дунд, ах девсңд  Федеральн көтлвртә ирлцңгү (ФООП) 2023 җилин Һаха сарин нег шинәс 1-11 классмудт эрк биш дасх зөвтә.
2023-2024 сурһулин җиләс авн  10-11 класст  сурһулин бүрдәмҗс сурһулин зура федеральн көтлврин некврлә ирлцүлҗ тогтах зөвтә.
Сурһулин бүрдәмҗс дасхлһна кемҗәг бийсиннь шиидврәр шүүвр эс өгчәх кичәлмүдиг хувана. 
       Дунд сурһулин девсңд дасхлһна универсальн эв-арһ сурһлһн.
Утх зокъялын үүдәврмүд тууҗин болн сойлын чилшго зөөр болсндан, өсчәх үйнрин ухан-тоолвринь чик хаалһд орулҗ, төрскнч седкл үүдәнә.
Федеральн госстандартын (ФГОС СОО) некврәр төрскн хальмг келнә болн төрскн утх зокъялын кичәлмүдт  сурһульчнр эврә ухан-тоолвран медүлдг, шинжлдг, ашлвр кедг чадвр авч, тууҗин, сойлын йовдлыг болн бичәчнрин үүдәлтиг үнлҗ, терүнәс кергтә уха бийдән хоршаҗ авдг күцл тәвгдҗәнә.
Тегәд, деер заагдсн эв-арһар дасгдҗах төрскн хальмг келн болн төрскн утх-зокъял әрүн шагшавдта, цааранднь  төлҗлт авх кү өскҗ чадҗана.
Дасхлһна универсальн эв-арһ предметн болн метапредметн дасвр болн чадврла залһлдата. 10-11 класст үлгүрлгч үүлдвр өггдҗәнә. Үүлдвр баг-багар хувагдҗ өггдҗәнә. Хәрүһин үлгүр болн методическ комментарий өггдҗәнә.


Чик  ухаллһна ул үүлдвр: Төрскн хальмг келн болн утх-зокъял дасхлһнд кергтә чадвр болн дасвр: үүдәврин онц темдгинь оллһн, урн үгин үүдәврмүд дүңцүллһн, теднә чимлһтә тасрхасинь олҗ, әңгүдәр хувалһн, һол ухаһин товчллһн.
1 даалһвр
10 класс. Кичәлин төр. “Калян Санҗин “Теегтән нерәдсн частр” хальмг шалһачнрин хәләцәр”
Өггдсин статьясиг түүрвәчнрин нер-уста ирлцүлтн. Әңг болһнас 2-3 товчлгч үг олтн, ухан-тоолвран цәәлһтн.
	Статьян тасрха
	Түүрвәч

	1. «Төрскн Таңһчдан» - гидг шүлг болн «Теегтән нерәдсн частр» гидг поэмин хойр үүдәврмүдт бичәчин тоолвр ухань, чееҗин киләснь, теегт энкр үрнә үнн цаһан седклнь илдкҗ үзүлгднә. Хальмг Таңһчларн, олн-әмтнләрн, өнр-өргн Төрскнләрн цуг зүркәрн ухан-билгәрн, киилсн кииһәрн бийән ни-негн, - гиҗ үзүлгч зальта үг. 
	

	2. Тег, мини теегм,
    Теӊкән уга эӊкр,
    Үкл ирх цагтм –
     Үүндәнт оршхм байр!
«Теегтән нерәдсн частр» (1963 җ.) гидг ахрхн поэмин эн бадгнь шүлгчин герәсн болҗ соӊсгдна. 
Олн җилин туршарт тѳрсн усн-һазрасн күчәр хаһцулгдсн болв чигн, теегиннь дүриг зүркндән хадһлад, хальмг улстан ицәд, иткәд, шин цаг эклхлә, тер үнн чик хәләцән, күӊкл билгән шинәс шавхҗ, олндан делгҗ ѳгнә. Тегәд чигн эн деер нүдн ханшго, хәәҗ сәәхнь олдшго», «оньдин седклин киләсн», «хәләҗ ханшго - җирһл» энтн шүлгчд «теегм, мини теегм, теӊгр һазр хойрм, хамр таанрулгсн цецгм, хальмг халун дурм», тегәд чигн «теегиннь ѳргн хормад тѳрсн тѳләдән кишгтәв» гиҗ бичдгнь зѳвтә, иткмҗтә.
	



Дѳӊцл материал 
1. Л. Н. Мушанова, В. К. Шуграева. Слово о писателях. (очерки. статьи). – ЗАОр «НПП «Джангар», 2007. – 352 с.; ил. 
2. История калмыцкой литературы. II том. Советский период. – Элиста, Калмыцкое книжное издательство, 1980.- 445 с. 
3. Бадмаев А.В. Урн үгин күчн = Сила художественного слова [Текст]: учеб. Пособие / А. В. Бадмаев; под ред. канд. филол. наук М.А. Лиджиева. – Элиста: Изд-во Калм. Ун-та, 2013.-184 с. – На калм. и рус. яз.
Методическ цәәлһвр 
Даалһврин күцл: Калян Санҗин “Теегтән нерәдсн частр” гидг оэмд нерәдсн бәрмт зокъялын үүдәвринь  олх, шалһачнрин неринь заах. Эн үүдәврмүдин онц темдгинь олад заах. Сурһульчнрин дасврин ул үүлдвр үзҗ болҗана (дүңцүллһн, ирлцүллһн болн үлүһинь оллһн). Өгсн тасрхасиг дүңцүләд, ирлцүләд, үлүһинь олад Бадмин А. үүдәсн статья олна.  Товчлвр үг олад,  ямаран темдгүдәр олсан цәәлһҗ өгәд сурһульчнр эврә  ухаллһна диг-дараһинь медүлнә.
Үлгүрлгч хәрү:
1 – Кензеев С. А.; 2 – А. В. Бадмаев. 
Шинҗллһнә ул үүлдвр:
Холвани аҗлын көтлврин (ФРП СОО) некврәр төрскн хальмг зокъялар сурһульчнр шинҗллһнә халхар иим чадвр болн дасврта болх зөвтә: утх зокъялын үүдәврмүдәр түшг авч, номин нершл олзлҗ шинҗллтин болн проектн үүлдвр күцәлһн.



Хәрлцәни-зөрүллһтә (коммуникативн) дасхлһна эв-арһ даслһн.
Хәрлцәни-зөрүллһтә дасхлһна эв-арһ: неҗәдәр болн багар көдлдг дасхлһн, келсн үгән бәрмтлҗ келлһн, күцц хәрү өглһн болн эврә ухан-тоолвран медүлҗ келлһн. 
1 даалһвр
11 класс. Кичәлин төр:  “Советск цага хальмг  утх зокъялын тууҗас. 20-30 җилмүдин өвәрц”.
20-30 җилин өвәрцинь олад, һоллгч төрл-зүүһин зааһад, нертә бичәчнриг зааһад таблиц тогтатн. Хойр әңгин негининь цәәлһҗ өгтн.
Дѳӊцл материал 
1. История калмыцкой литературы. II том. Советский период. – Элиста, Калмыцкое книжное издательство, 1980.- 445 с. 
2. Калмыцкая литература. 10 кл. Учеб. для общеобразоват. учреждений. /авт.-сост. С. Н. Цеденова и др. – Элиста: АУ РК «Издательский Дом «Герел», 2012. – 288 с.: ил.. 
Методическ цәәлһвр 
Нертә номт Н. Н. Мусован келсәр, утх зокъялын төлҗлт шүлгәс, келврмүдәс, агитационн нааддас авн эклсмн. Эн үүдәврмүд ик зуудан гражданск, политическ зөрүллһтә бәәсмн. Юңгад гихлә, түүрвәчнр олна җирһлд болҗах йовдлмудт оньган тусхадг бәәсмн.
Революционн җисән болҗах цагт, олна җирһл шинрүлгдҗ шинкн тогтҗах, болв хуучна цаг мартгдлго, тегәд эн хойр цагин бәәдл үзүлхд йир күнд көдлмш бәәсмн. Болв хуучн болн шин цагин бәәдл үзүләд, революционн җисәнә хүвсхл җирһлд тохраҗ, олна уханд орулсмн.



Үлгүрлгч хәрү:
Из истории калмыцкой литературы советского периода. Особенности литературы 20-30-х годов.
“Советск цага хальмг  утх зокъялын тууҗас. 20-30 җилмүдин өвәрц”.
	 Төрл зү
Цаг
	Шүлглән
	Түүклән
	Драматургий

	Бәрмт зокъял

	20-гч җҗ
	Канука Х. «Өндр улан туг», «Улан туг» дуд, 
Манҗин Н. «Делгр», «Партбилет», Калян С. «Элст – хотл
балһсн», «Бамб цецг», «Соӊстн»,  «Дән манд керго»,  Сусен А.   «Бичә март», «Болд зүркн», «Улан Церг», «Эгчдән», Сян-Белгин Х. «Хаалһ», «Дольган» шүлгүд болн поэмс.    
	Манҗин Н. «Һашута үнн» келврмүдин хураӊһу.  

Амр-Санана А. «Муудран кѳвүн» роман. 
	Манҗин Н. болн Отхна Эрнҗәнә «Өмн һарсн чикнәс, хѳѳни урһсн ѳвр үлдг» ахр наадн. 

	Статьяс, фельетонм-уд, очеркс, зурцс.

	30-гч җҗ
	Манҗин Н. «Тавн талта одн», Калян С. «Бригадир», Сусен А. «Теегин үрн», Сян-Белгин Х. «Өнчн бѳк», Даван Һ. «Алтма», Лееҗнә Ц. «Гүҗрдг Эрднь» поэмс.
	Манҗин Н.
«Колхозин туск рассказ» түүк, «Хортн», «Ик герин бичкн эзн» келврмүд.
Басӊга Б. «Өӊгрсн цагин үнн» («Булһна үкл»),  
Эрнҗәнә К. «Дууч шар хѳѳч» түүкс, Сян-Белгин Х.   «Шулмс» келврмүдин хураӊһу. 
	1936 җилд Хальмг государственн театр-студь «Улан сар», «Өнчн бѳк» гидг наадар эврәннь хаалһан татсмн. 

	1930-гч җилмүдин чилгчәр хальмг бичәчнр амн урн үгин ѳргл болсн «Җаӊһр» баатрльг дуулврин 500  җилин ѳѳн темдгллһнд очеркс, статьяс барлсмн.

	Ашлвр:
	  Советск цагин 20-30 җилмүдин утх зокъялын күцл – шин җирһлин шин күүнә дүр. Орс классическ утх зокъял болн советск утх зокъял үлгүр болҗ үүдәлтин хаалһд орҗ, урн үгин билг хоршахд тус болсмн.  Шүлглән, түүклән, драматургий, бәрмт зокъял урн үгин зокъялд эврә орман олсмн. Хальмг утх зокъял, СССРин талдан келн әмтнлә әдл шинәс тогтҗ, цаг бачмар бүрдсмн.  



Зәңгллһтә (информация) таньлдлһн: 
Холвани аҗлын көтлврлә (ФРП СОО) ирлцңгү утх зокъял дасхлһнд зәңгллһтә көдлхләрн, утх зокъялас шин медрл олҗ авдг, эврән хәәврин көдлмш күцәдг, шалһдг, диг-даратаһар олзлдг, олн зүсн төрл зүүһәр көдлмшән күцәдг (ухалҗ бичлһн, илдкл, эссе, ахр чинр утх(аннотация) б.н.ч.)  дасхх кергтә.
Регулятивн арһ дасхлһн.
Эврән сурһулин керг күцәдг, кесн көдлмшән шүүҗ чаддг, олар көдлдг - эн цуг чадвр болн дасвр регулятивн арһд орна. Утх зокъялын үүдәврмүд бийснь күүнә уха сергәҗ, олн-зүсн тоолвр һарһҗ, үүдәврин дүрмүдиг шинҗлҗ, түүрвәч хаһлҗах төриг медҗ, җирһлин дамшлт хоршаҗ үүрмүдтәһән, элгн-садтаһан күүнддг, эврә ухаһарн хувалцдг  дасхна.
Сурһулин  йовудт утх зокъялар эврән кесн көдлмшән, үүрмүд күцәсн көдлмш  үнлдг дасхх. Даалһвр күцәхләрн, һанцарн кеҗәх көдлмшән зураһар кедг, тер дотр багар күцәҗәх көдлмшән зуралад диг-даратаһар күцәдг, күн болһнд шишлң даалһр өгч хувадг дасхна.
2 даалһвр.
10 класс. Кичәлин төр: «Көглтин Дава. «Ухана буцлт». Һол дүрнь». 
Көглтин Даван «Ухана буцлт» поэмин негдгч бөлгәр сурврмуд тогтатн. Сурврмудар дамҗад поэмин һол дүрин бәәдл, заңгинь, авг-бәрцинь илдкх кергтә. Текстин 1 бөлгәр бәрмт авад, келсән цәәлһтн.
Үлгүрлгч хәрү:
1. Түүрвәч  Крейзи өрк-бүлин бәәдл яһҗ үзүлҗәнә?
2. Адам Крейзи һартан ю бәрҗәнә? Юңгад түүрвәч умшачин оньгиг энүнд тусхана? 

3. Генерал Тафт Адам Крейзин тускар юн гиҗ ухална?
4. Бичкндән Томас юуна тускар ухалдг бәәҗ?
Методическ цәәлһвр 
Өггдсн даалһвр иим ашлвр өгнә:
1) Предметные результаты – үүдәврин аһулһинь, һол тѳрмүдинь цәәлһх, 
2) хальмг, һазадын болн ѳдгә цагин утх зокъялын тууҗлгч, сойлын халхинь медлһн.
1) Предметн аш - үүдәврин аһулһ медлһн, үүдәврин һол ухаһинь медлһн, тууҗин болн сойлын йовдл медлһн, әрүн шагшавдын, үнн седклин бәәдл, хальмг болн һазадын орна өдгә цагин утх зокъял медлһн, умшлһна сойл төлҗллһн, эврә ухаллһан амн үгәр болн бичмр кевәр күцәдг чадлһн.
2) Метапредметн аш  – сурһульчнр эврән медврин көдлмш  тогталһн, үүдәврин һол ухаһинь оллһн, чик сурвр тәвҗ, үүдәврин һол дүрмүдин тускар, болсн йовдлмудын тускар медҗ, эн йовдлмуд үнлҗ чадлһн, медсән бәрмт олҗ цәәлһҗ чадлһн. 












Олзлгдсн  литератур
1. https://edsoo.ru/constructor/.
2. https://edsoo.ru/2023/08/07/2-metodicheskie-rekomendaczii-po-prepoda vaniyu -rodnyh-yazykov-5-9-klassy-interaktivnaya-versiya/ 
3. https://edsoo.ru/2023/08/07/3-interaktivnyj-igrovoj-kejs-dlya-roditelej-izuchaem-rodnoj-yazyk/
4. https://edsoo.ru/2023/08/07/mezhregionalnyj-seminar-rodnye-yazyki-i-kultura-narodov-rossii-v-sisteme-sovremennogo-obrazovaniya-2023-g-2/
5. https://edsoo.ru/2023/08/08/2-metodicheskie-rekomendaczii-po-prepodavaniyu-rodnoj-literatury-5-9-klassy-interaktivnaya-versiya/
6. https://edsoo.ru/2023/08/08/3-interaktivnyj-igrovoj-kejs-dlya-roditelej-izuchaem-rodnuyu-literaturu/
7. https://edsoo.ru/2023/08/07/metodicheskie-materialy-rodnye-yazyki-i-kultura-narodov-rossii-v-sisteme-sovremennogo-obrazovaniya-2023-g/
8. https://edsoo.ru/metodicheskie-materialy/tipovoj-komplekt-dokumentov/.
9. Добротина И.Н., Александрова О.М., Аристова М.А., 
Васильевых И.П., Гостева Ю.Н., Колесников А.А., Конобеев А.В., 
Критарова Ж.Н., Хорькова Л.Ю. Эффективные методики и технологии в достижении метапредметных результатов на уроках предметов филологического цикла. 10-11 классы. Методические рекомендации. Москва, 2024 г.







                                                               
 Словарь -толь
Выражение - хурц нәәрүл 
документ - бәрмт бичг, бәрмтг
законный представитель - йосна төләлгч 
единый - негдсн
индивидуальный - онц 
инструмент - кергслл 
методические рекомендации – арһ - зүүһин зөвлмҗ 
норматив - диг-кемҗән, бәрмҗән 
обеспечение коммуникативно-ориентированной методики обучения калмыцкому языку - хальмг кел заах хәрлцәни бәрмҗтә сурһалин арһар тетклһн
портал Единое содержание общего образования - йирңк болвсрллын негдсн аһулһин портал
преемственность развития - үйнрин залһлдана тѳлҗлт
регистрация - темдглҗ бүртклһн
рекомендации, указания - заавр 
система - диглән
содержание - аһулһ  
СОО - дунд йирӊк сурһуль  
удобный - зокаста 
ФРП - Холвани аҗлын көтлвр
элемент - махбуд 

